
If you would like this information in another official language, call us. 
English 

 
 

Si vous voulez ces informations dans une autre langue officielle, contactez-nous. 
French 

 
 

ᑖᒃᑯᐊ ᑎᑎᕐᒃᑲᐃᑦ ᐱᔪᒪᒍᕕᒋᑦ ᐃᓄᒃᑎᑐᓕᕐᒃᓯᒪᓗᑎᒃ, ᐅᕙᑦᑎᓐᓄᑦ ᐅᖄᓚᔪᓐᓇᖅᑐᑎᑦ. 
Inuktitut 

 
 

Hapkua titiqqat pijumagupkit Inuinnaqtun, uvaptinnut hivajarlutit. 
Inuinnaqtun 

 
 

Kīspin ki nitawihtīn ē nīhīyawihk ōma ācimōwin, tipwāsinān. 
Cree 

 
 

Tłıc̨ hǫ yatı k’èę ̀.̨ Dı wegodı newǫ dè, gots’o gonede. 
Tłı̨chǫ 

 
 

Ɂerıhtł’ıś  Dëne Sųłıné yatı t’a huts’elkër xa beyáyatı theɂą ɂat’e, nuwe ts’ën yółtı. 
Chipewyan 

 
 

Edı gondı dehgáh got’ıę  zhatıé k’éę ́ ̨ edatł’éh enahddhę nıde naxets’ę́ edahłı.́  

South Slavey 
 

 

K’áhshó got’ın̨ e xǝdǝ k’é hederı ɂedıh̨ tl’é yerınıwę nıd́ é dúle. 
North Slavey 

 
 

Jii gwandak izhii ginjìk vat’atr’ijąhch’uu zhit yinohthan jì’, diits’àt ginohkhìi. 
Gwich’in 

 
 

Uvanittuaq ilitchurisukupku Inuvialuktun, ququaqluta. 
Inuvialuktun 

 
 

WSCC Executive Services: 867-920-3834 

Toll-free: 1-800-661-0792 ext. 3834 

ᐱᒋᐊᕈᑎᖓ  
ᓄᓇᕗᒻᒥᑦ (NU) ᐊᒻᒪᓗ ᓄᓇᑦᓯᐊᒥᑦ (NWT) ᐊᑦᑕᕐᓇᖅᑕᐃᓕᒪᓂᕐᒧᑦ ᒪᓕᒐᐃᑦ ᑎᓕᐅᕆᖕᒪᑕ 
ᐃᖅᑲᓇᐃᔭᕐᕕᓗᒃᑖᒥ ᓴᐳᔾᔭᐅᓯᒪᓗᑎ ᐊᒻᒪᓗ ᑲᒪᒋᔭᐅᑦᑎᐊᕐᓗᑎᒃ ᐃᖅᑲᓴᐃᔭᖅᑏᑦ 
ᐊᑦᑕᕐᓇᖅᑕᐃᓕᒪᐃᓐᓇᕐᓂᒃᑯᑦ ᐊᒻᒪᓗ ᐋᓐᓂᐊᖃᖅᑕᐃᓕᒪᐃᓐᓇᕐᓂᒃᑯᑦ ᐃᖅᑲᓇᐃᔭᕐᕕᖕᒥᑦ, 
ᐃᖅᑲᓇᐃᔭᖅᑎᓗᒃᑖᑦ ᐃᓕᓐᓂᐊᑦᑎᐊᖅᓯᒪᐃᓐᓇᕐᓗᑎᒃ ᖃᓄᖅ ᐱᓕᕆᔪᓐᓇᕐᒪᖔᒋᑦ 
ᐃᖅᑲᓇᐃᔮᖏᑦ ᐊᑦᑕᕐᓇᙱᑦᑐᒃᑯᑦ. 
 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᐊᑐᖅᑕᐅᔪᓐᓇᖅᑐᑦ ᒐᕙᒪᒃᑯᓐᓂᑦ 
ᑎᒥᐅᔪᖅ ᐱᓕᕆᐊᒃᓴᓕᒃ ᑎᑎᖅᑭᕆᓗᒋᑦ ᒪᕐᕉᒃ ᐅᑭᐅᖅᑕᖅᑐᒥᑦ ᓄᓇᐅᔫᒃ ᐊᕕᒃᑐᖅᓯᒪᔪᑦ ᐊᒃᑐᐊᔪᑦ 
ᐊᑦᑕᕐᓇᖅᑕᐃᓕᒪᓂᕐᒧᑦ ᒪᓕᒐᖏᓐᓄᑦ ᐊᒻᒪᓗ ᐱᔪᒥᓴᐃᓗᑎᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᒃ ᐊᒻᒪᓗ 
ᐊᑦᑕᕐᓇᖅᑕᐃᓕᒪᓂᕐᒥᒃ. ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏ 
ᑮᓇᐅᔭᖃᖅᑎᑕᐅᕙᒃᑐᑦ ᐊᑐᖅᖢᒋᑦ ᐃᖅᑲᓇᐃᔭᕐᕖᑦ ᐊᕐᕌᒍᑕᒫᑦ ᖃᐅᔨᓴᖅᑕᐅᔾᔪᑎᖏᓐᓄᑦ ᐊᑭᓕᐅᑎᓂᑦ, 
ᐃᓄᓗᒃᑖᓂᖔᖅᑐᓂᒃ ᑮᓇᐅᔭᖃᖅᑎᑕᐅᙱᑦᑐᑦ ᑎᒥᐅᔪᓄᑦ. 
 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᑐᐃᓐᓇᕈᐃᓪᓚᑦᑖᖅᐸᙱᑦᑐᑦ ᓇᖕᒥᓂᖅ 
ᑕᒪᒃᑯᓂᖓ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᒐᒃᓴᓂᒃ ᐃᖅᑲᓇᐃᔭᖅᑎᑦᑎᔨᓄᑦ. 
ᐃᒪᐃᓕᐅᖔᓲᓪᓕ, ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᐱᐅᓯᒋᐊᖅᑎᑦᑎᕆᓲᑦ ᐊᑐᖅᑕᐅᔪᓐᓇᕐᓂᖏᓐᓂᒃ ᐃᓕᓐᓂᐊᒐᒃᓴᓂᒃ ᐊᑐᐃᓐᓇᕈᐃᓪᓗᑎᒃ ᑮᓇᐅᔭᖃᖅᑎᑦᑎᓂᕐᒥᒃ 
ᑎᒥᐅᔪᓄᑦ ᓄᓇᖃᖅᑐᓂᒃ ᓄᓇᕘᒻᒥ ᐊᒻᒪᓗ ᓄᓇᑦᓯᐊᒥ ᐊᑐᐃᓐᓇᖃᓲᑦ ᐃᓕᓐᓂᐊᒐᒃᓴᓄᑦ ᐱᔨᑦᑎᕋᐅᑎᓂᒃ 
ᐃᑲᔪᕐᓂᐊᖅᑐᓂᒃ ᐃᖅᑲᓇᐃᔭᕐᕕᐅᔪᓂᒃ ᐱᓕᕆᓯᒪᖁᓪᓗᒋᑦ ᒪᓕᒐᖅᑎᖑᑦ ᐊᑐᕆᐊᖃᖅᑕᖏᓐᓂᒃ. ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᒫᓐᓇ ᐊᑐᐃᓐᓇᕈᐃᓲᑦ ᑮᓇᐅᔭᖃᖅᑎᑦᑎᔾᔪᑎᓂᒃ ᐊᑐᖅᖢᑎᒃ 
ᑮᓇᐅᔭᖃᖅᑎᑦᑎᓂᕐᒧᑦ ᐊᖏᕈᑎᓂᒃ ᑖᒃᑯᓄᖓ ᐅᑭᐅᖅᑕᖅᑐᒥᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᑲᑐᔾᔨᖃᑎᒌᓂᒃ (NSA), 
ᐊᒻᒪᓗ ᑭᖑᓂᖔᑦᑎᓐᓂᑦ, ᑮᓇᐅᔭᖃᖅᑎᑦᑎᖃᑦᑕᖅᓯᒪᔪᑦ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ (NTFL) 
ᑖᒃᑯᓂᖓᑦᑕᐃᓐᓇᖅ ᐱᔾᔪᑕᐅᔪᓂᒃ. ᐊᓯᖏᑦ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦ ᑎᒥᐅᔪᑦ ᑲᓇᑕᒥᑦ 
ᐊᕕᒃᑐᖅᓯᒪᔪᓂᑦ ᓄᓇᓂᑦ ᐊᒻᒪᓗ ᐅᑭᐅᖅᑕᖅᑐᒥᑦ ᐊᑐᐃᓐᓇᐅᑎᑦᑎᖕᒥᔪᑦ ᐅᔾᔨᐸᓗᖏᓐᓂᒃ ᑮᓇᐅᔭᖃᖅᑎᑦᑎᔾᔪᑎᓂᒃ 
ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᑎᑦᑎᓂᕐᒧᑦ ᐃᓕᓐᓂᐊᕈᑎᓂᒃ ᑎᒥᐅᔪᓄᑦ.  
 
ᐱᔾᔪᑖ ᑕᒪᑐᒪ ᓇᖕᒥᓂᖃᖃᑕᐅᔪᓂᒃ ᐃᓚᐅᑎᑦᑎᖃᑦᑕᕐᓂᕐᒧᑦ ᕿᓂᕐᓗᑎᒃ ᐅᖃᕐᕕᖃᖅᑐᖃᕐᒪᖔᑦ ᑕᒪᑐᒧᖓ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᓛᓐᓴ ᐊᑐᐃᓐᓇᐅᑎᑦᑎᖃᑦᑕᕐᓂᖏᓐᓄᑦ 
ᑮᓇᐅᔭᖃᖅᑎᑦᑎᓂᕐᒥᒃ ᐃᖅᑲᓇᐃᔭᕐᕕᖕᓄᑦ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᑎᑦᑎᓂᕐᒧᑦ 
ᐃᓕᓐᓂᐊᕈᑎᓂᒃ ᑎᒥᐅᔪᓂᑦ ᓄᓇᕘᒻᒥᑦ ᐊᒻᒪᓗ ᓄᓇᑦᓯᐊᒥᑦ. ᖃᓄᐃᓕᖓᓕᕐᓂᕆᔭᖏᑦ ᐃᓚᐅᓂᐅᑉ ᐃᑲᔪᖁᓪᓗᒋᑦ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂ ᓇᓗᓇᐃᔭᑦᑕᐃᑦᑎᐊᕐᓂᖅᓴᐅᖁᓪᓗᒋᑦ 
ᐱᓕᕆᖃᑎᒌᖕᓂᕐᒧᑦ ᑮᓇᐅᔭᖃᖅᑎᑦᑎᓂᕐᒧᑦ ᐊᖏᕈᑏᑦ ᐊᒃᑐᐊᔪᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᖁᑎᓄᑦ ᐊᒻᒪᓗ 
ᖃᓄᐃᑦᑑᓂᖓ ᐃᖅᑲᓇᐃᔮᖏᑕ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᑎᑎᖅᑲᖁᑎᕆᔾᔪᑎᖏᓐᓂᑦ ᐊᒻᒪᓗ ᑲᒪᓂᖏᓐᓂᒃ ᑮᓇᐅᔭᖃᖅᑎᑕᐅᔾᔪᑎᓂᒃ. 

	ᐱᒋᐊᕈᑎᖓ

ᐱᔾᔪᑕᐅᔪᖅ 
 
ᐱᔾᔪᑖ ᑖᔅᓱᒪ ᐅᖃᖃᑎᒌᒍᑎᒃᓴᓄᒃ ᐸᐃᑉᐹᑉ ᐃᒪᐃᒃᑑᕗᖅ:  

• ᐱᐅᓯᒋᐊᖁᓪᓗᒋᑦ ᑭᒃᑯᓕᒫᑦ ᐅᔾᔨᕈᓱᖕᓂᖏᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑮᓇᐅᔭᖃᖅᑎᑦᑎᔾᔪᑎᖏᑦ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᕈᑎᓄᑦ ᑎᒥᐅᔪᓄᑦ. 

• ᐊᑐᐃᓐᓇᕈᐃᖁᓪᓗᒋᑦ ᐊᑐᖅᑕᐅᖔᕈᓐᓇᖅᑐᓂᒃ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑮᓇᐅᔭᖃᖅᑎᑦᑎᔾᔪᑎᖏᑦ 
ᐃᓕᓐᓂᐊᕐᓂᕐᒧᑦ ᓯᕗᓂᒃᓴᑦᑎᓐᓂᑦ ᐃᒪᐃᑦᑐᒃᑯᓪᓘᓐᓂᑦ: 
a) ᐃᖅᑲᓇᐃᔭᕐᕖᑦ ᖃᐅᔨᓴᖅᑕᐅᔾᔪᑎᖏᓐᓄᑦ ᐊᑭᓕᐅᑏᑦ; ᐅᕝᕙᓘᓐᓃᑦ, 
b) ᐊᔾᔨᐅᙱᑦᑐᑦ ᐊᑮᑦ, ᐃᒪᐃᒃᑯᓂ: 

• ᐊᑮᑦ ᐊᑭᓕᒃᓴᓕᐊᖑᔪᑦ ᐊᔾᔨᒌᒥᒃ ᐃᖅᑲᓇᐃᔭᕐᕕᓗᒃᑖᓄᑦ; 
ᐅᕝᕙᓘᓐᓃᑦ 

• ᐊᑮᑦ ᐊᑭᓕᒃᓴᓕᐊᖑᔪᑦ ᑖᒃᑯᓄᖓᑐᐊᖅ ᐊᕕᒃᑐᖅᓯᒪᔪᓄᑦ 
ᐅᕝᕙᓘᓐᓂᑦ ᐊᕕᒃᑐᖅᓯᒪᔪᓂᑦ ᐊᓪᓕᒃᑲᓐᓂᐅᔭᑦ ᐃᖅᑲᓇᐃᔭᖅᕖᑦ 
ᐃᑲᔫᖅᑕᐅᔪᑦ ᐃᓕᓐᓂᐊᕈᑎᓂᑦ 

• ᑭᐅᔭᐅᔪᒪᓗᑎᑦ ᑕᒪᒃᑯᓄᖓ ᑮᓇᐅᔭᓕᕆᓂᕐᒧᑦ ᐊᑭᖏᓐᓂᒃ ᑖᒃᑯᐊ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᑮᓇᐅᔭᓕᐅᕈᑕᐅᒃᑲᓂᕋᓱᒃᑐᑦ ᐱᓕᒻᒪᒃᓴᖅᑎᑦᑎᓂᕐᒧᑦ ᑲᑐᔾᔨᖃᑎᒌᖑᔪᓄᑦ ᐊᒻᒪᓗ 
ᒫᓐᓇ ᐊᑐᖅᑕᐅᖔᕈᓐᓇᖅᑐᑦ ᐃᒪᐃᑉᐸᑦ ᐃᒪᐃᙱᒃᑲᓗᐊᖅᐸᑦ ᑖᒃᑯᐊ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᐃᒪᐃᓕᐅᕈᓐᓇᖅᑐᑦ: 

a) ᐊᑐᐃᓐᓇᐅᑎᑦᑎᓗᑎᒃ ᑮᓇᐅᔭᖃᖅᑎᑕᐅᓪᓗᐊᑕᕈᑎᓂᒃ 
ᐊᖏᖅᑕᐅᓯᒪᔪᓄᑦ ᐃᓕᓐᓂᐊᖅᑐᓕᕆᓂᕐᒧᑦ ᑎᒥᐅᔪᓂᒃ, 

b) ᐊᑐᐃᓐᓇᐅᑎᑦᑎᓗᑎᒃ ᐃᑲᔫᑎᐅᓂᐊᖅᑐᓂᒃ 
ᑮᓇᐅᔭᖃᖅᑎᑦᑎᔾᔪᑎᓂᒃ ᐊᖏᖅᑕᐅᓯᒪᔪᓄᑦ 
ᐃᓕᓐᓂᐊᖅᑐᓕᕆᓂᕐᒧᑦ ᑎᒥᐅᔪᓂᒃ; ᐅᕝᕙᓘᓐᓃᑦ, 

c) ᓄᖅᑲᖅᑎᑦᑎᓗᑎᒃ ᑮᓇᐅᔭᖃᖅᑎᑦᑎᔾᔪᑎᓂᒃ 
ᐃᓕᓐᓂᐊᖅᑐᓕᕆᓂᕐᒧᑦ ᑎᒥᐅᔪᓂᒃ. 

• ᑭᐅᔭᐅᔪᒪᓗᑎᑦ ᑕᒪᒃᑯᓄᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐱᓕᕆᐊᒃᓴᖏᓐᓂᒃ ᐊᐅᓚᑦᑎᓂᕐᒧᑦ ᐊᒻᒪᓗ 
ᑲᒪᒋᔭᐅᓂᖏᓐᓄᑦ ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᖃᑎᒌᓂᑦ.  

  

ᐊᔾᔨᐅᙱᑦᑐᑦ ᐊᑮᑦ:
ᐊᔾᔨᐅᙱᑦᑐᑦ ᐊᑮᑦ ᑮᓇᐅᔭᐅᔪᖅ 
ᑲᑎᑕᐅᔪᖅ ᑎᒥᐅᔪᓂᑦ (ᑕᕝᕙᓂ, 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏ) 
ᐱᓕᕆᔾᔪᔾᔨᓪᓗᑎᒃ ᐱᖓᔪᒋᔭᐅᔪᒥᒃ-
ᑎᒥᐅᔪᒥᒃ (ᐊᑦᑕᕐᓇᖅᑕᐃᓕᒪᓂᕐᒧᑦ 
ᐱᓕᒻᒪᒃᓴᓂᕐᒧᑦ 
ᑎᒥᐅᔪᑦ) ᑖᒃᑯᓇᙵᑦ 
ᑎᒍᒥᐊᖅᑎᐅᖃᑕᐅᒐᔪᒃᑐᓂᑦ 
(ᐃᖅᑲᓇᐃᔭᕐᑰᑦ) 
ᐱᔾᔪᑎᖃᓪᓚᑦᑖᖅᖢᑎᒃ 
(ᐱᓕᒻᒪᒃᓴᓂᖅ).

	ᐱᔾᔪᑕᐅᔪᖅ

ᒫᓐᓇᐅᔪᖅ ᐊᑐᖅᑕᐅᔭᕆᐊᓖᑦ ᐃᓗᐊᓂᑦ 
ᐱᓕᕆᖃᑎᒌᖕᓂᕐᒧᑦ ᐊᑐᐊᖓᕐᒥᑦ  
 
ᒫᓐᓇ, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᑮᓇᐅᔭᖃᖅᑎᑦᑎᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᑎᒥᐅᔪᓂᒃ ᐃᓗᐊᓂᑦ 
ᐱᓕᕆᖃᑎᒌᖕᓂᕐᒧᑦ ᐊᑐᐊᖓᕐᒥᑦ. ᐱᑕᖃᖅᐳᖅ ᒪᕐᕉᖕᓂᒃ ᐊᕕᒃᑐᖅᓯᒪᔪᓂᒃ 
ᑮᓇᐅᔭᖃᖅᑎᑦᑎᓂᕐᒧᑦ ᑖᒃᑯᐊ ᑎᒥᐅᔪᑦ ᐆᒃᑐᕋᓐᓇᖅᑕᖏᓐᓂᒃ ᐅᑯᓄᖓ: $5,000 ᐊᒻᒪᓗ 
ᐅᖓᑖᓄᑦ, ᐊᒻᒪ ᑐᖔᓐᓂᑦ $5,000. ᑮᓇᐅᔭᖃᖅᑎᑕᐅᔾᔪᑎᑖᓂᕐᒧᑦ, ᑎᒥᐅᔪᑦ 
ᐃᒪᐃᓕᐅᕆᐊᓖᑦ: 
 

• ᐃᓚᐅᖃᑕᐅᑦᑎᐊᖅᐸᒃᓗᑎ ᑲᑐᔾᔨᖃᑎᒌᓄᑦ ᐱᖁᔭᕐᒥᑦ (ᓄᓇᑦᓯᐊᖅ ᐅᕝᕙᓘᓐᓂᑦ 
ᓄᓇᕗᑦ) ᐅᕝᕙᓘᓐᓂᑦ ᓇᖕᒥᓂᖃᖅᑐᓄᑦ ᑯᐊᐳᕇᓴᓄᑦ ᐱᖁᔭᕐᒥᑦ (ᓄᓇᑦᓯᐊᖅ 
ᐅᕝᕙᓘᓐᓂᑦ ᓄᓇᕗᑦ), ᐅᕝᕙᓘᓐᓂᑦ ᑯᐊᐸᒃᑯᑦ ᑲᑐᔾᔨᖃᑎᒌᖏᑕ ᐱᖁᔭᖓ 
(ᓄᓇᑦᓯᐊᖅ ᐅᕝᕙᓘᓐᓂᑦ ᓄᓇᕗᑦ) (ᓇᓕᐊᑐᐃᓐᓇᖅ ᐊᑐᖅᑐᖅ ᑖᒃᑯᓄᖓ 
ᖃᓄᐃᑦᑑᓂᖏᓐᓂᑦ ᑎᒥᐅᔪᑦ); 

• ᐃᓚᐅᖃᑕᐅᑦᑎᐊᖅᐸᒃᓗᑎ ᐊᑐᕐᓗᒋᑦ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᓂᕐᒧᑦ 
ᐱᖁᔭᖓᓂᒃ (ᓄᓇᑦᓯᐊᖅ ᐅᕝᕙᓘᓐᓂᑦ ᓄᓇᕗᑦ);  

• ᑲᑐᔾᔨᖃᑎᒌᖑᔪᑦ ᐊᒥᐊᒃᑯᔪᓂ ᑐᕌᒐᒃᓴᖃᕆᐊᖃᙱᓚᑦ ᐅᕘᓇ 
ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᒥ (ᓄᓇᑦᓯᐊᖅ ᐅᕝᕙᓘᓐᓃᑦ ᓄᓇᕗᒻᒥ) 
ᐅᕝᕙᓘᓐᓃᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ (OHS ᒪᓕᒃᑕᐅᔭᕆᐊᓖᑦ) (ᓄᓇᑦᓯᐊᕐᒥ 
ᐅᕝᕙᓘᓐᓃᑦ ᓄᓇᕗᒻᒥ); ᐊᒻᒪᓗ, 

• ᐱᓕᕆᖃᑎᒋᔭᐅᔪᓐᓇᑐᐃᓐᓇᕆᐊᓖᑦ ᒪᓕᒋᐊᓖᑦ ᑖᒃᑯᓂᖓ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑕᐅᑐᖅᑰᖅᑕᖏᓐᓂᒃ, 
ᐱᓕᕆᐊᒃᓴᕆᔭᖏᓐᓂᒃ ᐊᒻᒪ ᐱᒻᒪᕆᐅᒋᔭᖏᓐᓂᒃ ᐊᒻᒪ ᐃᑲᔪᖅᓱᐃᔾᔪᑎᑦ 
ᖃᓄᖅᑑᕈᑎᑦ ᑐᕌᒐᖏᓐᓄᑦ.  

 
ᑕᑯᓗᒍ ᐃᓚᓕᐅᔾᔭᐅᓯᒪᔪᖅ A ᓇᓗᓇᐃᔭᐅᑎᒃᑲᓐᓂᕐᓄᑦ ᖃᓄᖅ ᑖᒃᑯᐊ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᒫᓐᓇ 
ᑮᓇᐅᔭᖃᖅᑎᑦᑎᔾᔪᖏᓐᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᒐᒃᓴᓄᑦ. 
  

	ᒫᓐᓇᐅᔪᖅ ᐊᑐᖅᑕᐅᔭᕆᐊᓖᑦ ᐃᓗᐊᓂᑦ 
ᐱᓕᕆᖃᑎᒌᖕᓂᕐᒧᑦ ᐊᑐᐊᖓᕐᒥᑦ 

https://www.justice.gov.nt.ca/en/legislation/#gn-filebrowse-0:/s/societies/
https://www.canlii.org/en/nu/laws/stat/rsnwt-nu-1988-c-s-11/latest/rsnwt-nu-1988-c-s-11.html
https://www.justice.gov.nt.ca/en/legislation/#gn-filebrowse-0:/b/business-corporations/
https://www.canlii.org/en/nu/laws/stat/snwt-nu-1996-c-19/latest/snwt-nu-1996-c-19.html
https://www.justice.gov.nt.ca/en/legislation/#gn-filebrowse-0:/c/cooperative-associations/
https://www.canlii.org/en/nu/laws/stat/rsnwt-nu-1988-c-c-19/latest/rsnwt-nu-1988-c-c-19.html
https://www.justice.gov.nt.ca/en/legislation/#gn-filebrowse-0:/w/workers-compensation/
https://www.canlii.org/en/nu/laws/stat/snu-2007c15/latest/snu-2007c15.html
https://www.justice.gov.nt.ca/en/legislation/#gn-filebrowse-0:/s/safety/
https://www.canlii.org/en/nu/laws/stat/rsnwt-nu-1988-c-s-1/latest/rsnwt-nu-1988-c-s-1.html
https://www.justice.gov.nt.ca/en/files/legislation/safety/safety.r8.pdf?t1446244135517
https://www.canlii.org/en/nu/laws/regu/nu-reg-003-2016/latest/nu-reg-003-2016.html

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᕐᓃᑦ 
ᑐᕌᒐᓪᓗᐊᑕᖓ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ 
ᐃᓕᓐᓂᐊᕐᒐᒃᓴᓄᑦ ᐃᖅᑲᓇᐃᔭᖅᑏᑦ ᐱᓯᒪᖁᓪᓗᒋᑦ ᑐᓴᐅᒪᔾᔪᑎᓂᒃ 
ᐱᓯᒪᔭᕆᐊᖃᖅᑕᖏᓐᓂᒃ ᐃᖅᑲᓇᐃᔮᒥᖕᓂᒃ ᐱᓕᕆᔪᓐᓇᖁᓪᓗᒋᑦ ᐊᑦᑕᕐᓇᙱᑦᑐᒃᑯᑦ. 
ᑖᓐᓇ ᖃᐅᔨᒪᓂᖅ ᐊᒻᒪᓗ ᐊᑐᖅᓯᒪᓂᖅ ᐱᒻᒪᕆᐅᔪᖅ ᑕᐃᒪᐃᑎᑦᑎᑦᑕᐃᓕᓂᕐᒧᑦ ᐊᒻᒪᓗ 
ᐃᓄᐃᓴᒃᖠᒋᐊᕋᓱᐊᕐᓗᒋᑦ ᐃᖅᑲᓇᐃᔭᕐᕕᖕᒧᑦ-ᐊᒃᑐᐊᒧᑦ ᐱᕐᕈᓗᐊᕿᓃᑦ, ᐋᓐᓂᕐᓃᑦ ᐊᒻᒪᓗ 
ᐃᖅᑲᓇᐃᔭᕐᕕᖕᒥᑦ ᖃᓂᒻᒪᒍᑕᐅᓲᑦ.  
 

ᑕᐃᔭᐅᒐᔪᒃᑐᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐃᓕᓐᓂᐊᖓᒃᓴᖅ, ᐃᖅᑲᓇᐃᔭᕐᕕᖕᒥᑦ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓐᓂᐊᒐᒃᓴᖅ ᑎᓕᔭᐅᓯᒪᖕᒪᑕ ᐊᑦᑕᕐᓇᖅᑕᐃᓕᒪᓂᕐᒧᑦ ᒪᓕᒐᕐᒥᑦ 
ᓄᓇᑦᓯᐅᒥ ᐊᒻᒪᓗ ᓄᓇᕗᒻᒥ. ᑖᓐᓇ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᖅ ᓇᓗᓇᐃᔭᐃᓯᒪᖕᒪᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᒐᒃᓴᓄᑦ ᐱᓕᕆᐊᖑᔭᕆᐊᓖᑦ ᐃᖅᑲᓇᐃᔭᕐᕕᖕᓂᑦ 
ᐃᓕᓐᓂᐊᕈᑎᑐᐃᓐᓇᓄᑦ ᐃᓚᖓᓂᑦ 3-ᒥᑦ, ᐊᕕᒃᑐᖅᓯᒪᔪᖅ 12, 16, 18, ᐊᒻᒪᓗ 21 
ᐊᒻᒪᓗ ᐃᓚᖓ 4 ᐊᕕᒃᑐᖅᓯᒪᔪᖅ 51. ᑖᓐᓇ ᒪᓕᒐᖅ ᐅᖃᖅᓯᒪᖕᒪᑦ ᐱᓕᕆᐊᒃᓴᕆᔭᐅᖕᒪᑦ 
ᐃᖅᑲᓇᐃᔭᕐᕕᖕᓂᑦ ᐊᑐᐃᓐᓇᐅᑎᑦᑎᓗᑎᒃ ᐃᓕᓐᓂᐊᕈᑎᒥᒃ ᐃᖅᑲᓇᐃᔭᖅᑎᓄᑦ ᐊᒻᒪᓗ 
ᐊᖏᔪᖅᑳᓄᑦ ᐱᔾᔪᑎᒋᓪᓗᒋᑦ ᐱᓕᕆᖃᑦᑕᖅᑕᖏᑦ, ᐊᒻᒪᓗ ᐱᑕᖃᕆᐊᖃᑐᐃᓐᓇᖅᑐᑦ 
ᐃᖅᑲᓇᐃᔭᖅᑎᓗᒃᑖᓄᑦ, ᐱᖃᓯᐅᑎᓪᓗᒋᑦ, ᑭᓯᐊᓂᓕ ᑭᒡᓕᖃᙱᑦᑐᑦ ᐅᑯᓄᖓ: 
 

• ᑐᐊᕕᕐᓇᖅᑐᓕᕆᓂᕐᒧᑦ ᐱᕙᒌᔭᖅᓯᒪᓂᕐᒧᑦ ᐃᓕᓐᓂᐊᕐᓂᖅ 
• ᓇᓃᓐᓂᖏᑦ ᐋᓐᓂᖅᑐᓕᕆᔾᔪᑏᑦ ᐊᒻᒪ ᑐᐊᕕᕐᓇᖅᑐᓄᑦ ᓱᓇᒃᑯᑖᑦ 
• ᐃᖅᑲᓇᐃᔭᕐᕕᖕᒧᑦ ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ ᐅᖃᐅᓯᒃᓴᓂ ᐱᓕᕆᔾᔪᓯᐅᔪᒥᑦ 

ᐃᓕᓐᓂᐊᕐᓂᖅ 
• ᐊᖏᔪᖅᑳᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᕐᓂᖅ 
• ᐊᑐᐊᒐᑦ ᐊᒻᒪᓗ ᒪᓕᒃᑕᐅᔭᕆᐊᓖᑦ ᐅᖃᐅᓯᖃᑐᑦ ᐃᖅᑲᓇᔭᕐᕕᐅᑉ ᐃᓂᐊᓂᒃ  

 

ᐃᓕᓐᓂᐊᕐᓃᑦ ᐱᑕᖃᕆᐊᓖᑦ ᑖᒃᑯᓄᖓᓪᓚᑦᑖᖅ ᐃᖅᑲᓇᐃᔮᒧᒃ ᐊᒻᒪᓗ ᐃᖅᑲᓇᐃᔭᕐᕕᖕᒧᑦ 
ᓇᓂᔭᐅᔪᓐᓇᖅᑐᑦ ᐅᔾᔨᒌᙱᑦᑐᓂᑦ ᐃᓚᒋᔭᐅᔪᓂᒃ ᑕᐃᑲᓂ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᒪᓕᒐᕐᓂᑦ, ᓲᕐᓗ ᐃᓚᖓ 
6-ᒥᑦ: ᑕᒪᐃᑎᒍᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒪᓕᒋᐊᓖᑦ, ᐃᓚᖓ 11: ᐅᐊᔭᓕᖕᓄᑦ 
ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ, ᐃᓚᖓ 13: ᓇᑉᐸᖅᑎᕈᑎ, 
ᐅᖁᒪᐃᑦᑐᓐᓂᐅᑦ ᐊᒻᒪᓗ ᑭᕕᒃᓯᔾᔪᑕᐅᔪᑦ, ᐃᓚᖓ 21: ᐃᓚᐅᕈᑎᒃᓴᓂ ᐊᒻᒪᓗ 
ᓄᓇᒥᙶᖅᑐᓂ ᓴᓇᓯᒪᔪᑦ, ᐃᓚᖓ 24, ᐊᕕᒃᑐᖅᓯᒪᔪᖅ 377: ᐃᑭᐊᖅᖠᒥᐅᑕᕐᓄᑦ 
ᐃᓕᓐᓂᐊᕐᓂᖅ, ᐃᓚᖓ 32 ᐊᕕᒃᑐᖅᓯᒪᔪᓂᑦ 479: ᐃᓕᓐᓂᐊᕐᓂᖅ ᖃᑦᑎᕆᔨᓄᑦ. 
ᐃᓱᒪᖅᓱᖅᑐᑦ ᐃᖅᑲᓇᐃᔭᕐᕖᑦ ᓇᓗᓇᐃᔭᕐᓗᒋᑦ ᑭᓱᑦ ᑖᒃᑯᐊᓪᓚᑦᑖᑦ ᐃᓕᓐᓂᐊᒐᒃᓴᓄᑦ 
ᒪᓕᒐᑦ ᐊᒃᑐᐊᔪᑦ ᐃᖅᑲᓇᐃᔭᕐᕕᖏᑦᑕ ᐃᓂᖏᓐᓄᑦ ᐊᒻᒪᓗ ᖃᓄᐃᑦᑐᓂᒃ 
ᐱᓕᕆᐊᒃᓴᖃᕐᒪᖔᑕ ᐃᖅᑲᓇᐃᔭᖅᑎᖏᑦᑕ ᐱᓕᕆᖃᑦᑕᖅᑕᖏᑦ.  
 

ᑕᑯᓗᒍ ᐃᓚᓕᐅᔾᔭᐅᓯᒪᔪᖅ B ᓇᓗᓇᐃᔭᐅᑎᒃᑲᓐᓂᕐᓄᑦ ᑕᒪᒃᑯᓄᖓ ᒪᓕᒐᖃᖅᑐᓄᑦ 
ᐃᓕᓐᓂᐊᖅᑕᐅᔭᕆᐊᖃᖅᑐᓄᑦ. 

	ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᕐᓃᑦ

ᑮᓇᐅᔭᖃᖅᑎᑦᑎᓂᖅ ᐊᑦᑕᕐᓇᖅᑕᐃᓕᒪᓂᕐᒧᑦ 
ᐃᓕᓐᓂᐊᕈᑎᓄᑦ ᑎᒥᐅᔪᑦ ᑲᓇᑕᓗᒃᑖᒥᑦ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑐᒃᓯᕋᖅᓯᒪᔪᑦ 
ᑐᓴᐅᒪᔾᔪᑎᓂᒃ ᑲᓇᑕᓗᒃᑖᒥᑦ ᐃᓕᑦᑐᒪᓪᓗᑎᒃ ᖃᓄᖅ ᐊᓯᖏᑦ ᓇᓪᓕᐅᒃᑯᒫᓕᕆᔩᑦ 
ᑲᑎᒪᔩᑦ ᑮᓇᐅᔭᖃᖅᑎᑦᑎᖃᑦᑕᕐᒪᖔᑕ ᐊᑦᑕᕐᓇᖅᑕᐃᓕᒪᕐᓂᕐᒧᑦ ᐃᓕᓐᓂᐊᕈᑎᓄᑦ 
ᑎᒥᐅᔪᓂᑦ.  
 
ᐱᖃᓯᐅᑎᓇᑎᒃ ᔫᑳᓐ, ᐋᓐᑎᐅᕆᐆ, ᐊᒻᒪᓗ ᐳᕆᓐᔅ ᐃᐊᑦᕗᑦ ᐊᐃᓚᓐ, ᐊᑕᖏᖅᖢᑎᒃ 
ᐱᔪᓐᓇᕐᕕᖃᖅᑐᑦ ᑲᓇᑕᒥᑦ ᐊᑐᐃᓐᓇᕈᐃᓲᑦ ᑮᓇᐅᔭᖃᖅᑎᑦᑎᔾᔪᑎᓂᒃ ᓴᓇᕝᕕᖕᒧᑦ-
ᑖᒃᑯᓄᖓᓪᓚᑦᑖᖅ, ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᕐᓂᕐᒧᑦ ᑲᑐᔾᔨᖃᑎᒌᓂᑦ. ᑖᒃᑯᐊ 
ᑲᔪᓯᓂᐅᔪᑦ ᐊᒻᒪᓗ ᐊᑐᐊᒐᑦ ᑲᒪᒋᔭᐅᔪᑦ ᐊᔾᔨᒌᙱᐊᕐᔪᑐᐃᓐᓇᕆᐊᓖᑦ, ᑭᓯᐊᓂᓕ ᐊᑭᓄᑦ 
ᐅᑎᖅᑎᑦᑎᓂᖅ ᑕᒪᒃᑯᓄᖓ ᑮᓇᐅᔭᖃᖅᑎᑦᑎᔾᔪᑎᓄᑦ ᐊᔾᔨᒌᖏᓐᓇᐅᔪᖅ 
ᐱᔪᓐᓇᕐᓂᖃᕐᕕᐅᔪᓂᑦ ᐊᔾᔨᐅᙱᑦᑐᑦ ᐊᑭᓕᒐᒃᓴᑦ ᐃᓕᔭᐅᒃᐸᑕ ᓴᓇᕝᕕᖕᓄᑦ 
ᐃᑲᔫᑎᖃᑲᐅᑎᒋᔪᓄᑦ ᐱᓕᒻᒪᒃᓴᓂᕐᒥ ᐱᑎᑕᐅᔪᓄᑦ ᑮᓇᐅᔭᖃᖅᑎᑕᐅᔪᓄᑦ 
ᐊᑦᑕᕐᓇᖅᑕᐃᓕᒪᓂᕐᒧᑦ ᑲᑐᔾᔨᖃᑎᒌᓄᑦ(ᓂᑦ). ᐊᒥᓱᓂᑦ, ᐱᔪᓐᓇᕐᓂᖃᕐᕕᐅᒧᖅ 
ᑮᓇᐅᔭᖃᖅᑎᑦᑎᔨᑑᕗᖅ (80%-ᓗᐊᐸᓗᒃ) ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᕐᓂᕐᒧᑦ 
ᑎᒥᐅᔪᓂᑦ ᐊᑐᖅᑕᐅᓪᓗᓂ ᑖᓐᓇ ᑮᓇᐅᔭᖃᖅᑎᑦᑎᔾᔪᑎ. 
 
ᑕᐅᓰᕈᑕᐅᓪᓗᓂ ᑖᔅᓱᒧᖓ ᑮᓇᐅᔭᖃᖅᑎᑦᑎᔾᔪᑎᒧᑦ, ᓂᕆᐅᒋᔭᐅᔪᑦ 
ᐊᑦᑕᕐᓇᖅᑕᐃᓕᒪᓂᕐᒧᑦ ᑲᑐᔾᔨᖃᑎᒌᑦ ᐊᔾᔨᒌᖁᔭᐅᓪᓗᑎᒃ ᐱᔪᓐᓇᕐᓂᖃᕐᕕᐅᔪᓗᒃᑖᒥᑦ. 
ᓂᕆᐅᒋᔭᐅᔪᑦ ᒪᓕᒃᑐᑦ ᐃᓕᓐᓂᐊᕐᓂᕐᒧᑦ ᓯᕗᓪᓕᐅᔾᔭᐅᔪᒪᔪᓂᑦ ᑖᒃᑯᓇᓂ 
ᑮᓇᐅᔭᖃᖅᑎᑕᐅᔪᓂᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᕐᓂᕐᒧᑦ ᑲᑐᔾᔨᖃᑎᒌᓂᑦ ᐊᒻᒪᓗ 
ᓇᓪᓕᐅᒃᑯᒫᓄᑦ ᑲᑎᒪᔩᑦ ᑐᓂᓯᔪᑦ ᑮᓇᐅᔭᖃᖅᑎᑦᑎᔾᔪᑎᓂᒃ. ᖄᒃᑲᓐᓂᐊᒍᑦ, ᑖᒃᑯᐊ 
ᑎᒥᐅᔪᑦ ᓄᑖᙳᖅᓯᒪᔪᓂᒃ ᑐᓴᖅᑎᑦᑎᖃᑦᑕᕆᐊᓖᑦ ᑕᒪᒃᑯᓄᖓ ᐃᓕᓐᓂᐊᕐᓂᕐᒧᑦ 
ᖃᓄᐃᓕᖓᓕᕐᓂᐅᔪᓂᒃ, ᐅᓂᒃᑳᓂᒃ ᐃᓕᓐᓂᐊᕐᓂᕐᒧᑦ ᐱᓕᕆᐊᖑᓚᐅᖅᑐᓂᒃ, ᐊᒻᒪᓗ 
ᑐᓂᓯᓗᑎᒃ ᑮᓇᐅᔭᑦ ᐅᓂᒃᑳᖏᓐᓂᒃ ᖃᓄᖅ ᑖᒃᑯᐊ ᑮᓇᐅᔭᑦ ᐊᑐᖅᑕᐅᓚᐅᕐᒪᖔᑕ, 
ᐊᒻᒪᓗᑦᑕᐅᖅ ᑮᓇᐅᔭᑦ ᐅᓂᒃᑳᖏᑦ ᑎᒥᐅᔫᑦ ᑮᓇᐅᔭᓂᒃ ᐊᖅᑐᖅᑕᕕᓂᓗᒃᑖᖏᓐᓂᒃ. 
ᐱᑕᖃᕆᐊᓕᒃ ᖃᖓᒃᑰᓇᔭᕐᓂᖏᓐᓄᑦ ᐅᓂᒃᑳᓕᐅᕐᓂᕐᒧᑦ ᐊᔾᔨᒌᙱᑦᑑᑕᐅᔪᑦ 
ᐊᔾᔨᒌᙱᑦᑐᓄᑦ ᑎᒥᐅᔪᓄᑦ. ᐃᓚᒋᔭᐅᔪᑦ ᓇᓪᓕᐅᒃᑯᒫᓕᕆᓂᕐᒧᑦ ᑲᑎᒪᔨᓄᑦ 
ᐃᒃᓯᕚᖃᑕᐅᑐᐃᓐᓇᕆᐊᓖᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᑲᑐᔾᔨᖃᑎᒌᓄᑦ ᑲᑎᒪᔨᖏᓐᓂᑦ, 
ᑕᐃᒪᐃᓐᓂᖓᓄᑦ ᓂᐅ ᐳᕌᓐᓯᕗᐃᒃᒥᑦ. 
 
ᓲᕐᓗ ᖃᓄᖅ ᐊᓯᖏᑦ ᑲᓇᑕᒥᑦ ᐱᔪᓐᓇᕐᓂᖃᕐᕕᓖᑦ ᑮᓇᐅᔭᖃᖅᑎᑦᑎᓂᕐᒧᑦ 
ᐃᓕᓐᓂᐊᕐᑐᕐᓂᕐᒧᑦ ᑎᒥᐅᔪᑦ ᐃᓚᐅᑎᑕᐅᓯᒪᔪᑦ ᐃᓚᓕᐅᔾᔭᐅᓯᒪᔪᖅ C-ᒥᑦ. 

  

	ᑮᓇᐅᔭᖃᖅᑎᑦᑎᓂᖅ ᐊᑦᑕᕐᓇᖅᑕᐃᓕᒪᓂᕐᒧᑦ 
ᐃᓕᓐᓂᐊᕈᑎᓄᑦ ᑎᒥᐅᔪᑦ ᑲᓇᑕᓗᒃᑖᒥᑦ

ᑐᒃᓯᕋᖅᑕᐅᔪᑦ ᐊᖅᑐᖅᑕᐅᖔᕈᓐᓇᖅᑐᓄᑦ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ ᑮᓇᐅᔭᖃᖅᑎᑦᑎᓂᖏᓐᓄᑦ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᕐᓂᕐᒧᑦ ᑎᒥᐅᔪᓄᑦ 
ᐊᐱᕆᕙᑦᑎᒋᑦ ᐃᓱᒪᒃᓴᖅᓯᐅᑦᑎᐊᖁᓪᓗᓯ ᐱᖓᓱᓂᒃ ᐱᔾᔪᑕᐅᔪᓂᒃ ᖃᓄᖅ ᑖᒃᑯᐊ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᐊᑐᐃᓐᓇᕈᐃᖃᑦᑕᕐᒪᖔᑕ ᑮᓇᐅᔭᖃᖅᑎᑦᑎᔾᔪᑎᓄᑦ ᑖᒃᑯᓄᖓ ᐃᓕᓐᓂᐊᕐᓂᕐᒧᑦ 
ᑎᒥᐅᔪᓄᑦ:  

1. ᖃᓄᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᑲᑎᑦᑎᖃᑦᑕᕐᒪᖔᑕ ᑮᓇᐅᔭᖃᖅᑎᑦᑎᔾᔪᑎᓂᒃ ᐃᓕᓐᓂᐊᕐᓂᕐᒧᑦ ᑎᒥᐅᔪᓂᒃ,  

2. ᑭᓱᑦ ᐱᒻᒪᕆᐅᓪᓗᐊᖅᐸᑦ ᑮᓇᐅᔭᖃᖅᑎᑦᑎᓂᕐᒧᑦ, ᐱᖃᓯᐅᑎᓗᒋᑦ ᐳᓴᓐᖏᑦ 
ᐃᓕᓐᓂᐊᖅᑎᕐᓂᕐᒧᑦ ᑎᒥᐅᔪᑦ ᐊᐅᓚᓂᖏᓐᓄᑦ ᐊᑭᖏᑦ 
ᑮᓇᐅᔭᖃᖅᑎᑕᐅᓪᓗᐊᖅᑐᑦ, ᐊᒻᒪᓗ  

3. ᑭᓱᓂᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᐱᓕᕆᐊᒃᓴᖃᓪᓗᐊᖅᐸᑦ ᓵᑕᐅᔪᓐᓇᕐᓂᖏᓐᓄᑦ ᐊᒻᒪ/ᐅᕝᕙᓘᓐᓃᑦ 
ᐊᐅᓚᑕᐅᓂᖓᓄᑦ ᑖᔅᓱᒪ ᑮᓇᐅᔭᖃᖅᑎᑕᐅᔾᔪᑎᐅᑉ? 

 
ᑮᓇᐅᔭᖃᖅᑎᑦᑎᓂᖅ ᐃᓕᓐᓂᐊᕐᓂᕐᒧᑦ ᑎᒥᐅᔪᓂᒃ 
 
ᒫᓐᓇ, ᑮᓇᐅᔭᖃᖅᑎᑦᑎᓂᖅ ᐃᓕᓐᓂᐊᕐᓂᕐᒧᑦ ᑎᒥᐅᔪᒥᒃ ᐱᔭᐅᖃᑦᑕᖅᑐᖅ ᖃᐅᔨᓴᕈᑎᓄᑦ 
ᐊᑭᓕᐅᑎᓂᑦ ᐊᑭᓕᖅᑕᐅᔪᑦ ᐃᖅᑲᓇᐃᔭᕐᕕᖕᓂᑦ ᒪᑭᑕᖁᓪᓗᒋᑦ ᐃᖅᑲᓇᐃᔭᖅᑏᑦ 
ᓴᐳᔾᔭᐅᓯᒪᓂᖏᓐᓄᑦ ᑮᓇᐅᔭᑦ. ᐊᕐᕌᒍᑕᒫᓐ ᖃᐅᔨᓴᕐᓂᕐᒧᑦ ᐊᑭᓕᐅᑎᒃᓴ ᓈᒻᒪᒋᐊᖃᕐᒪᑕ 
ᑮᓇᐅᔭᓕᐅᕐᓂᒃᑯᑦ ᐊᑭᓕᐅᑎᐅᔭᕆᐊᓕᖕᓂᒃ ᐊᒻᒪ ᓯᕗᓂᒃᓴᒥᑦ ᐊᑭᓕᒐᒃᓴᐅᓕᕐᓂᐊᖅᑐᓄᑦ 
ᐊᒃᑐᐊᔪᓂᒃ ᐃᖅᑲᓇᐃᔭᕐᕕᒃᒥᑦ ᐋᓐᓂᕈᑎᓄ ᖃᐅᔨᓴᕐᓂᐅᑉ ᐊᕐᕌᒍᖓᒎᖅᑐᓂᒃ, 
ᐃᓚᖃᖅᖢᓂ ᐋᓐᓂᐊᖃᖅᑕᐃᓕᓂᒃᑯᑦ ᑲᒪᒋᔭᖃᕐᓂᖅ, ᒪᒥᓴᖅᐸᓪᓕᐊᓂᕐᒧᑦ ᐊᒻᒪᓗ 
ᐃᖅᑲᓇᐃᔮᒥᑦ ᑮᓇᐅᔭᓕᐊᕆᔭᐅᓇᔭᖅᑐᓂᒃ ᐃᑲᔫᑎᒃᓴᖔᓄᑦ. 
 
ᖄᒃᑲᓐᓂᐊᒍᑦ ᑕᑕᑎᕆᓂᕐᒧᑦ−ᐊᒃᑐᐊᔪᑦ ᐊᑭᓕᒐᒃᓴᑦ, ᑖᒃᑯᐊ ᖃᐅᔨᓴᕈᑏᑦ ᐊᑭᖏᑦ 
ᐱᖃᓯᐅᔾᔨᓯᒪᖕᒥᔪᑦ ᐊᑭᓕᒐᒃᓴᓗᒃᑖᓂᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᒻᒪᓗ 
ᑕᐃᒪᐃᑎᑦᑎᑕᐃᓕᓂᕐᒧᑦ ᐱᓕᕆᐊᒃᓴᓂᒃ, ᐊᒻᒪᓗ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑎᑎᖅᑭᕆᓂᕐᒧᑦ ᐊᑭᓕᒐᒃᓴᕆᓕᖅᑕᖏᓐᓂᒃ. ᐊᑐᓂ 
ᐃᖅᑲᓇᐃᔭᕐᕕᒃ ᑎᑎᖅᑭᕆᓂᕐᒧᑦ ᐊᑭᓕᒐᒃᓴᓕᒃ ᐋᖅᑭᒃᑕᐅᓯᒪᔪᖅ ᐊᕐᕌᒍᑕᒫᑦ 
ᖃᐅᔨᓴᖅᑕᐅᓂᕐᒧᑦ ᐊᑭᓕᐅᑎᒧᑦ, ᐊᒻᒪᓗ ᐳᓴᓐᖓ ᑖᔅᓱᒪ ᐊᑭᓕᒐᒃᓴᐅᑉ 
ᐊᑐᖅᑕᐅᕙᒃᓗᓂ ᑮᓇᐅᔭᖃᖅᑎᑕᐅᖁᓪᓗᒍ ᐊᑦᑕᕐᓇᖅᑕᐃᓕᒪᓂᕐᒧᑦ 
ᐃᓕᓐᓂᐊᒐᒃᓴᓄᑦ ᑎᒥᐅᔪᖅ. 
  

	ᑐᒃᓯᕋᖅᑕᐅᔪᑦ ᐊᖅᑐᖅᑕᐅᖔᕈᓐᓇᖅᑐᓄᑦ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ ᑮᓇᐅᔭᖃᖅᑎᑦᑎᓂᖏᓐᓄᑦ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᕐᓂᕐᒧᑦ ᑎᒥᐅᔪᓄᑦ

ᐃᖅᑲᓇᐃᔭᖅᑏᑦ 
ᓴᐳᔾᔭᐅᓯᒪᓂᖏᓐᓄᑦ ᑮᓇᐅᔭᑦ:
ᐃᖅᑲᓇᐃᔭᖅᑏᑦ 
ᓴᐳᔾᔭᐅᓯᒪᓂᖏᓐᓄᑦ 
ᑮᓇᐅᔭᑦ:  ᑲᑎᓗᒃᑖᖅᖢᒋᑦ 
ᐊᑮᑦ ᓇᓪᓕᐅᒃᑯᒫᓕᕆᔾᔪᑎᓄᑦ 
ᐊᑐᖃᑎᒌᒍᑕᐅᔪᖅ 
ᐃᖅᑲᓇᐃᔭᕐᕕᓗᒃᑖᓄᑦ. 
ᐃᖅᑲᓇᐃᔭᕐᕕᓗᒃᑖᑦ 
ᑐᓂᓯᖃᑦᑕᖅᑐᑦ 
ᑮᓇᐅᔭᖃᕐᕕᐅᒐᔪᒃᑐᒥᒃ 
ᑕᐃᔭᐅᔪᒥᒃ ᐃᖅᑲᓇᐃᔭᖅᑏᑦ 
ᓴᐳᔾᔭᐅᓯᒪᓂᖏᓐᓄᑦ ᑮᓇᐅᔭᑦ.

ᖃᐅᔨᓴᖅᑕᐅᓂᕐᒧᑦ ᐊᑮᑦ:
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ ᐊᑐᐃᓐᓇᐅᑎᑦᑎᓲᖅ 
ᐊᑭᓕᕆᐊᓕᖕᓂᒃ, ᐊᑐᖅᑕᐅᒐᔪᓲᖅ 
ᓴᓇᔨᕐᔪᐊᓄᑦ ᓇᓪᓕᐅᒃᑯᒫᖏᓐᓄᑦ. 
ᑕᒪᓐᓇ ᑐᑭᖃᖅᑐᖅ 
ᐃᖅᑲᓇᐃᔭᖅᑎᖁᑎᓖᑦ 
ᐅᓗᕆᐊᓇᖅᑐᒦᑦᑐᑦ 
ᓴᓇᔨᕐᔪᐊᖑᓪᓗᑎ 
ᐊᕕᒃᑐᖅᓯᒪᒃᑲᓐᓂᖅᑐᓄᑦ. 
ᑖᓐᓇ ᓴᐳᔾᔨᓯᒪᔪᖅ 
ᐊᑐᓂ ᐃᖅᑲᓇᐃᔭᕐᕕᖕᓂᒃ 
ᐅᓄᖅᓯᒋᐊᕐᔪᐊᖁᓇᒋᑦ 
ᐊᑭᓕᐅᑎᖏᑦ 
ᐊᑐᕐᓂᖅᐸᑕ ᐅᔾᔨᙱᑦᑐᒥᒃ 
ᐅᓄᖅᓯᒋᐊᕐᕈᑎᕐᔪᐊᓂᒃ 
ᑕᑕᑎᕆᓯᒪᔭᖏᓐᓄᑦ.

• ᒫᓐᓇ ᑮᓇᐅᔭᖃᖅᑎᑦᑎᓂᕐᒧᑦ ᐋᖅᑭᙳᐊᖅᑕᐅᓯᒪᔪᖅ (ᐱᓯᒪᓪᓗᑎᒃ ᐊᒻᒪᓗ 
ᐱᓯᒪᙱᖢᑎᒃ ᑮᓇᐅᔭᖃᖅᑎᑕᐅᔾᔪᑎᓂᒃ): ᐃᒪᐃᒃᑯᓂ ᑖᒃᑯᐊ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᑐᓂᔭᐅᒃᐸᑕ $750,000-ᓂᒃ ᐊᕐᕌᒍᑕᒫᑦ ᑮᓇᐅᔭᖃᖅᑎᑕᐅᔾᔪᑎᑦ ᑎᒥᐅᔪᒧᑦ, 
ᐊᒃᑐᐃᓂᖓ ᑖᒃᑯᓂᖓ ᒪᓕᒃᑕᐅᔭᕆᐊᓖᑦ ᑐᕌᒐᕆᔭᐅᔪᑦ ᐊᑮᑦ (PTR) 
ᐊᑭᖃᕋᔭᖅᑐᖅ ᐃᒪᓐᓇ $0.02. ᑕᒪᓐᓇ ᑐᑭᖃᖅᑐᑦ ᐃᒪᐃᒃᑯᓂ ᒫᓐᓇ 
ᒪᓕᒃᑕᐅᔭᕆᐊᓖᑦ ᑐᕌᒐᕆᔭᐅᔪᑦ ᐊᑮᑦ (PTR) $2.40-ᒍᓂ, ᐃᒪᐃᓕᓇᔭᖅᑐᑦ 
$2.38 ᑮᓇᐅᔭᖃᖅᑎᑦᑎᖃᑦᑕᙱᒃᑯᑦᑕ. (ᑖᓐᓇ ᑐᑭᖃᕋᔭᖅᑐᑦ ᐃᖅᑲᓇᐃᔭᕐᕕᒃ 
$100,000-ᓂᒃ ᖃᐅᔨᓴᖅᑕᐅᓂᕐᒧᑦ ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓵᖏᓐᓄᑦ, 
ᐊᕐᕌᒍᑕᒫᑦ ᖃᐅᔨᓴᖅᑕᐅᔾᔪᑎᖏᑦ ᑮᓇᐅᔭᖃᖅᑎᑦᑎᖃᑦᑕᕈᑦᑕ $2,400-
ᖑᓇᔭᖅᑐᑦ ᐊᒻᒪᓗ $2,380-ᖑᓇᔭᖅᑐᑦ ᑕᐃᒪᐃᙱᒃᑯᑦᑕ.) 

o ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᕐᓂᕐᒧᑦ ᑎᒥᐅᔫᑉ 
ᑮᓇᐅᔭᖃᖅᑎᑦᑎᖃᑦᑕᕐᓂᖏᑦ ᒫᓐᓇ ᑮᓇᐅᔭᖃᖅᑎᑕᐅᔪᑦ ᐊᑕᖏᖅᖢᒋᑦ 
ᐊᕕᒃᑐᖅᓯᒪᔪᓂᑦ ᐊᓪᓕᐅᓂᖅᓴᓂᑦ ᐃᓚᒋᔭᐅᓪᓗᓂ ᐊᔾᔨᒌᙱᑦᑐᑦ 
ᑎᑎᖅᑭᕆᔾᔪᑎᓄᑦ ᐊᑭᓕᒐᒃᓴᓄᑦ ᐊᑮᑦ ᐃᓗᓕᖏᓐᓂᑦ. ᑕᒪᓐᓇ 
ᑐᑭᖃᖅᑐᑦ ᐊᑐᖅᑕᐅᓪᓚᑦᑖᕐᓂᖏᑦ ᐃᒪᐃᑦᑑᖏᓐᓇᐅᔭᙱᑦᑐᑦ $0.02, 
ᐊᔾᔨᒌᖃᑦᑕᙱᑦᑐᑦ ᓴᓇᕝᕕᐅᔪᑦ ᐊᕕᒃᑐᖅᓯᒪᔪᓂᑦ ᐊᓪᓕᐅᓂᖅᓴᖏᓐᓄᑦ 
ᒪᓕᒃᑕᐅᓪᓗᑎᒃ ᑕᑕᑎᖅᓯᒪᔭᖏᓐᓄᑦ ᐊᑮᑦ ᐊᑐᖅᑕᐅᓯᒪᔪᑦ (ᐊᑐᕐᓂᖏᑦ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᐊᑭᓕᖃᑦᑕᖅᑕᖏᓐᓄᑦ) ᐊᒻᒪᓗ ᒫᓐᓇ ᐊᔾᔨᒌᙱᓐᓂᖏᑦ 
ᐊᑯᓐᓂᖓᓃᑦᑐᑦ $0.01 ᐊᒻᒪᓗ $0.07. 

 
ᑐᒃᓯᕋᖅᑕᐅᔪᑦ ᐊᑐᖅᑕᐅᖔᕈᓐᓇᖅᑐᑦ ᑮᓇᐅᔭᖃᖅᑎᑦᑎᓂᕐᒧᑦ ᓂᕆᐊᖅᑕᐅᔪᓐᓇᖅᑐᑦ 
ᐊᑐᖅᖢᒋᑦ ᐋᖅᑭᙳᐊᖅᑕᐅᓯᒪᔪᖅ ᑕᐃᔭᐅᔪᖅ “ᐊᔾᔨᐅᙱᑦᑐᑦ ᐊᑭᑦ.” ᐊᔾᔨᐅᙱᑦᑐᑦ ᐊᑮᑦ 
ᐋᖅᑭᙳᐊᖅᑕᐅᓯᒪᔪᖅ ᑖᒃᑯᐊ ᑮᓇᐅᔭᖃᖅᑎᑕᐅᔾᔪᑏᑦ ᑲᑎᑕᐅᓪᓗᑎᒃ ᑎᒥᐅᔪᒥᒃ (ᒫᓐᓇ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᑦ) 
ᐱᓕᕆᔾᔪᔾᔨᓪᓗᑎᒃ ᐱᖓᔪᒋᔭᐅᔪᒥᒃ-ᐃᓚᒋᔭᐅᔪᒥᒃ (ᑖᒃᑯᐊ ᐊᑦᑕᕐᓇᖅᑕᐃᓕᒪᓂᕐᒧᑦ 
ᐃᓕᓐᓂᐊᖅᑎᑦᑎᓂᕐᒧᑦ ᑎᒥᐅᔪᑦ). ᐊᔾᔨᐅᙱᑦᑐᑦ ᐊᑭᐅᔪᑦ, ᑖᒃᑯᐊ ᑮᓇᐅᔭᑦ 
ᓄᒃᑎᖅᑕᐅᑲᐅᑎᒋᓪᓗᑎᒃ ᑕᐃᑯᙵᓪᓚᑦᑖᖅ ᐱᖓᔪᒋᔭᐅᔪᒧᑦ-ᐃᓚᒋᔭᐅᔪᒧᑦ ᑎᒥᐅᔪᒧᑦ. 
ᐊᔾᔨᐅᙱᑦᑐᑦ ᐊᑮᑦ ᐊᑭᓕᒃᓴᓕᐊᖑᔪᓐᓇᖅᑐᑦ ᐃᖅᑲᓇᐃᔭᕐᕕᓗᒃᑖᓄᑦ ᐊᔾᔨᒌᒃᑐᒥᒃ, 
ᐅᕝᕙᓘᓐᓃᑦ ᐊᑐᖅᑕᐅᑎᑕᐅᔪᑑᓗᓂ ᐊᕕᒃᑐᖅᓯᒪᔪᓄᑦ ᐅᕝᕙᓘᓐᓃᑦ ᐊᕕᒃᑐᖅᓯᒪᔪᓂᑦ 
ᐊᓪᓕᐅᓂᖅᓴᓄᑦ ᐃᑲᔫᓯᐊᖃᑦᑕᖅᑐᓄᑦ ᑖᒃᑯᓇᙵᑦ ᐃᓕᓐᓂᐊᕐᓂᕐᓂᑦ. ᐊᑖᓃᑦᑐᑦ 
ᐊᔾᔨᐅᔪᖅ ᖃᓄᖅ ᑕᐅᑦᑐᖃᕋᔭᕐᒪᖔᑦ ᑖᒃᑯᐊ ᐊᔾᔨᐅᙱᑦᑐᑦ ᐊᑭᑦ ᐊᑐᖅᑎᑕᐅᓇᔭᕐᓂᖅᐸᑕ 
ᐊᑐᖅᑐᐊᓄᑦ ᐊᕕᒃᑐᖅᓯᒪᔪᓄᑦ ᐊᒻᒪᓗ ᐊᕕᒃᑐᖅᓯᒪᔪᓂᑦ ᐊᓪᓕᐅᓂᖅᓴᓄᑦ: 
 

• ᐊᔾᔨᒌᙱᑦᑐᑦ ᐊᑮᑦ – ᐊᕕᒃᑐᖅᓯᒪᔪᓂᑦ ᐊᓪᓕᐅᓂᖅᓴᑦ: 
ᑮᓇᐅᔭᖃᖅᑎᑕᐅᓇᔭᖅᐸᑕ ᐃᓕᓐᓂᐊᕐᓂᕐᒧᑦ ᑎᒥᐅᔪᑦ $750,000-ᓂᒃ 
ᑖᒃᑯᓇᙵᑐᐊᖅ ᐊᕕᒃᑐᖅᓯᒪᔪᓂᑦ ᐊᓪᓕᐅᓂᖅᓴᓂᑦ ᑭᒡᒐᖅᑐᖅᑕᖏᓐᓂᒃ, 
ᐊᒃᑐᐃᓂᖓ ᐊᑭᖏᓐᓄᑦ ᐊᔾᔨᒌᙱᑦᑑᑕᐅᓇᔭᖅᑐᑦ ᐊᑯᓐᓂᖓᓂᑦ $0.07 ᐊᒻᒪᓗ 
$1.86. 

  

ᒪᓕᒃᑕᐅᔭᕆᐊᓖᑦ  
ᑐᕌᒐᕆᔭᐅᔪᑦ ᐊᑮᑦ:
2022-ᒥᑦ, ᑕᐃᒪᐃᒐᔪᖕᓂᐅᓚᐅᖅᑐᑦ 
ᒪᓕᒃᑕᐅᔭᕆᐊᓕᖕᓄᑦ ᖃᐅᔨᓴᖅᑕᐅᓂᕐᒧᑦ 
ᐊᑭᐅᒐᔪᓚᐅᖅᑐᑦ $2.40 ᐊᑐᓂ 
$100-ᒧᑦ ᖃᐅᔨᓴᖅᑕᐅᔪᒃᓴᓄᑦ 
ᐃᖅᑲᓇᐃᔭᖅᑎᓄᑦ ᑮᓇᐅᔾᔭᒃᓴᐅᑎᓄᑦ 
ᐊᑭᓕᐅᑕᐅᕙᒃᑐᑦ. ᐊᑐᖅᑕᐅᓪᓗᐊᑕᓲᑦ 
ᐊᑐᐃᓐᓇᐅᑎᑦᑎᓂᕐᒧᑦ ᖃᐅᔨᓴᕐᓂᕐᒧᑦ 
ᐊᑭᖓ ᐊᑭᐅᕗᖅ ᐃᖅᑲᓇᐃᔭᖅᑎᖁᑎᓕᑦ 
ᐊᑭᓖᓇᔭᕐᓂᖏᓐᓂ ᐊᑕᐅᓯᑐᐊᒥᒃ 
ᐊᑭᖃᕈᓂ ᑕᒪᒃᑭᓄᑦ 
ᐃᖅᑲᓇᐃᔭᖅᑎᖁᑎᓕᖕᓄᑦ, ᐊᒻᒪᓗ 
ᐊᑭᐅᓪᓗᓂ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ ᐊᑐᖅᐸᒃᑕᖓᓐᓂ 
ᐱᒋᐊᕈᑕᐅᓪᓗᓂ ᐋᖅᑭᒃᓱᐃᑎᓪᓗᒋᑦ 
ᐃᓄᑐᐃᓐᓇᕐᓄᑦ ᐊᕕᒃᑐᖅᓯᒪᒃᑲᓐᓂᖅᑐᓂ 
ᐊᑭᐅᔪᓂᑦ. ᐊᑐᓂ ᐃᖅᑲᓇᐃᔭᕐᕕᒃ 
ᐊᑭᓖᖃᑦᑕᖅᑐᑦ ᐋᖅᑭᒃᓯᒪᕙᒌᖅᑐᒥᒃ 
ᐊᑭᒥᒃ ᑐᙵᕕᒋᓪᓗᒋᑦ ᐊᕕᒃᑐᖅᓯᒪᔪᑦ 
ᐊᓪᓕᒃᑲᓐᓃᑦ (ᓇᓕᐊᖕᓂᒃ ᐊᕕᒃᑐᖅᓯᒪᔪᑦ 
ᐊᑭᖏᓐᓂᒃ ᓴᓇᕝᕕᖏᓐᓄᑦ) ᐊᒻᒪᓗ 
ᐊᖏᓂᖓ ᐃᖅᑲᓇᐃᔭᖅᑎᓄᑦ 
ᑮᓇᐅᔾᔭᒃᓴᐅᑎᓄᑦ ᐊᑭᓕᐅᑕᐅᕙᒃᑐᑦ.

ᐊᕕᒃᑐᖅᓯᒪᔪᓂᑦ ᐊᓪᓕᐅᓂᖅᓴᑦ:
ᐊᕕᒃᑐᖅᓯᒪᔪᓂᑦ ᐊᓪᓕᐅᓂᖅᓴᑦ 
ᐊᕕᒃᑐᖅᓯᒪᔫᔪᑦ ᓇᓗᓇᐃᔭᐃᔪᑦ 
ᐱᔨᑦᑎᕋᕐᓂᕐᓂᒃ ᐅᕝᕙᓘᓐᓃᑦ 
ᐱᓕᕆᐊᖏᓐᓂᒃ ᓇᖕᒥᓂᕆᔭᐅᔫᑉ. 
ᐃᖅᑲᓇᐃᔭᕐᕕᒃ ᐃᓕᔭᐅᓯᒪᑐᐃᓐᓇᕆᐊᓕᒃ 
ᐊᒥᓱᒐᓚᖕᓄᑦ ᐊᕕᒃᑐᖅᓯᒪᔪᓂᑦ 
ᐊᓪᓕᐅᓂᖅᓴᓄᑦ ᒪᓕᒡᓗᒋᑦ ᖃᓄᐃᑦᑐᓂᒃ 
ᐱᔨᑦᑎᕋᐅᑎᖃᕐᒪᖔᑕ. ᐊᔾᔨᐅᔪᖅ 
ᐊᕕᒃᑐᖅᓯᒪᔪᓂᑦ ᐊᓪᓕᐅᓂᖅᓴᑦ 
ᐃᒪᐃᑦᑑᕗᑦ: ᐃᖏᕐᕋᔪᓕᕆᓂᖅ 
– ᓄᓇᒃᑯᑦ ᐃᖏᕐᕋᔪᓕᕆᓂᖅ, 
ᐃᒡᓗᓕᐅᕐᓂᖅ – ᑭᓱᑐᐃᓐᓇᓂᒃ 
ᐃᒡᓗᓕᐅᕐᓂᖅ, ᐅᕝᕙᓘᓐᓃᑦ 
ᑭᒃᑯᑐᐃᓐᓇᕐᓄᑦ ᐊᐅᓚᑦᑎᓂᖅ ᓴᐳᔾᔨᓂᕐᓗ 
– ᓄᓇᑦᓯᐊᑉ ᒐᕙᒪᖓ ᐊᒻᒪ ᓄᓇᕗᑦ 
ᒐᕙᒪᒃᑯᖏᑦ ᐊᒻᒪ ᑭᒃᑯᑐᐃᓐᓇᕐᓄᑦ 
ᐊᑐᖅᑕᐅᕙᒃᑐᑦ

• ᐊᔾᔨᒌᙱᑦᑐᑦ ᐊᑮᑦ – ᐊᕕᒃᑐᖅᓯᒪᔪᓄᑦ: ᑮᓇᐅᔭᖃᖅᑎᑕᐅᓇᔭᖅᐸᑕ 
ᐃᓕᓐᓂᐊᕐᓂᕐᒧᑦ ᑎᒥᐅᔪᑦ $750,000-ᓂᒃ ᑖᒃᑯᓇᙵᑐᐊᖅ ᐊᕕᒃᑐᖅᓯᒪᔪᓂᑦ 
ᐊᓪᓕᐅᓂᖅᓴᓂᑦ ᑭᒡᒐᖅᑐᖅᑕᖏᓐᓂᒃ, ᐊᒃᑐᐃᓂᖓ ᐊᑭᖏᓐᓄᑦ 
ᐊᔾᔨᒌᙱᑦᑑᑕᐅᓇᔭᖅᑐᑦ ᐊᑯᓐᓂᖓᓂᑦ $0.05 ᐊᒻᒪᓗ $0.37. 

 
ᑕᑯᓗᒍ ᐃᓚᓕᐅᔾᔭᐅᓯᒪᔪᖅ D ᐊᕕᒃᑐᖅᓯᒪᓂᖏᓐᓄᑦ ᖃᓄᖅ ᑕᒪᒃᑯᐊ ᐊᑮᑦ 
ᐊᒃᑐᐃᓇᔭᕐᒪᖔᑕ ᐃᖅᑲᓇᐃᔭᕐᕕᖕᓂᑦ ᖃᐅᔨᓴᖅᑕᐅᔾᔪᑎᓄᑦ ᐊᑭᓄᑦ. 
 
ᖁᓛᓂᑦ ᐋᖅᑭᙳᐊᖅᑕᐅᓯᒪᔪᑦ ᐃᓱᒪᒋᓪᓗᒋᑦ, ᑖᒃᑯᐊ ᐊᑐᐃᓐᓇᐅᔪᑦ 
ᐊᑐᖅᑕᐅᖔᕈᓐᓇᖅᑐᑦ ᐃᓱᒪᒃᓴᖅᓯᐅᕈᑕᐅᔪᑦ ᐃᒪᐃᑦᑑᔪᑦ: 
 

1. ᑕᐃᒪᐃᓕᖓᑏᓐᓇᕐᓗᒍ ᒫᓐᓇ ᑮᓇᐅᔭᖃᖅᑎᑦᑎᖃᑦᑕᕐᓂᕐᒧᑦ 
ᐋᖅᑭᙳᐊᖅᑕᐅᓯᒪᔪᑦ ᐊᓯᔾᔨᕐᔪᐊᖅᑐᖃᓗᐊᙱᓪᓗᓂ; 

2. ᓴᖅᑮᓗᑎᒃ ᐊᔾᔨᐅᙱᑦᑐᑦ ᐊᑭᓂᒃ, ᐊᑭᓕᒃᓴᓕᐅᓲᓂᒃ ᐃᖅᑲᓇᐃᔭᕐᕕᓗᒃᑖᓂᒃ 
ᐊᔾᔨᒌᒃᑐᒥᒃ; ᐅᕝᕙᓘᓐᓃᑦ, 

3. ᓴᖅᑮᓗᑎᒃ ᐊᔾᔨᐅᙱᑦᑐᑦ ᐊᑭᓂᒃ, ᐊᑭᓕᒃᓴᓕᐅᓲᓂᒃ ᑭᓯᐊᓂ ᐊᑐᖅᑕᐅᓗᑎᒃ 
ᐊᕕᒃᑐᖅᓯᒪᔪᑦ ᐃᑲᔫᓯᐊᕋᔭᖅᑐᑦ ᑖᒃᑯᓇᙵᑦ ᐃᓕᓐᓂᐊᕐᓂᕐᒧᑦ 
ᐊᑐᐃᓐᓇᐅᑎᑕᐅᔪᓂᑦ; ᐅᕝᕙᓘᓐᓃᑦ, 

4. ᓴᖅᑮᓗᑎᒃ ᐊᔾᔨᐅᙱᑦᑐᑦ ᐊᑭᓂᒃ, ᐊᑭᓕᒃᓴᓕᐅᓲᓂᒃ ᑭᓯᐊᓂ ᐊᑐᖅᑕᐅᓗᑎᒃ 
ᐊᕕᒃᑐᖅᓯᒪᔪᓂᑦ ᐊᓪᓕᐅᓂᖅᓴᓂᒃ ᐃᑲᔫᓯᐊᕋᔭᖅᑐᑦ ᑖᒃᑯᓇᙵᑦ 
ᐃᓕᓐᓂᐊᕐᓂᕐᒧᑦ ᐊᑐᐃᓐᓇᐅᑎᑕᐅᔪᓂᑦ. 

 
ᐳᓴᓐᖏᑦ ᑮᓇᐅᔭᖃᖅᑎᑦᑎᓂᕐᒧᑦ ᐊᐅᓚᔾᔪᑎᓄᑦ ᐊᑭᓕᒐᒃᓴᐅᔪᓄᑦ 
 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᖅᑲᓇᐃᔭᕐᕕᖕᓂᒃ 
ᐃᓱᒪᒃᓴᖅᓯᐅᕈᑎᖃᖁᔨᔪᑦ ᑖᓐᓇ ᐳᓴᓐᖓ ᐊᐅᓚᔾᔪᑎᓄᑦ ᐊᑭᓕᒐᒃᓴᐅᔪᖅ 
ᐊᑭᓕᖅᑕᐅᖃᑦᑕᓪᓗᐊᕐᒪᖔᑦ ᑮᓇᐅᔭᖃᖅᑎᑕᐅᔪᓂᑦ ᑖᒃᑯᓄᖓ ᐊᑦᑕᕐᓇᖅᑕᐃᓕᒪᓂᕐᒧᑦ 
ᐃᓕᓐᓂᐊᕐᓂᕐᒧᑦ ᑎᒥᐅᔪᓄᑦ. ᐃᒪᐃᓐᓇᔭᖅᐸᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ: 
 

1. ᑮᓇᐅᔭᖃᖅᑎᑦᑎᔨᑐᐊᖑᓗᓂ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᕐᓂᕐᒧᑦ 
ᑎᒥᐅᔪᖅ;  

2. ᐃᑲᔫᓯᐊᖅᑎᑦᑎᕙᒡᓗᑎᒃ ᑮᓇᐅᔭᖃᖅᑎᑕᐅᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᑦ 
ᐃᓕᓐᓂᐊᕐᓂᕐᒧᑦ ᑎᒥᐅᔪᖅ ᐃᓕᓐᓂᐊᖅᑎᑦᑎᓂᕐᒥᒃ ᐱᓕᕆᐊᒃᓴᖃᕐᓗᑎᒃ; 
ᐅᕝᕙᓘᓐᓃᑦ, 

3. ᑮᓇᐅᔭᖃᖅᑎᑦᑎᖃᑦᑕᙱᓪᓗᑎᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᕐᓂᕐᒧᑦ 
ᑎᒥᐅᔪᕐᒥᒃ. 

 
  

ᐊᕕᒃᑐᖅᓯᒪᔪᑦ: 
ᑕᒪᕐᒥᓗᒃᑖᖅᓯᒪᔪᑦ ᐊᕕᒃᑐᖅᓯᒪᔪᑦ 
ᓴᓇᕝᕕᐅᔪᑦ ᐃᖅᑲᓇᐃᔭᕐᕖᑦ 
ᐃᓕᓯᒪᔭᐅᕝᕕᖏᑦ. ᐊᕕᒃᑐᖅᓯᒪᔪᑦ 
ᐊᒥᓱᓂᒃ ᐊᕕᒃᑐᖅᓯᒪᔪᓂᑦ 
ᐊᓪᓕᐅᓂᖅᓴᖃᐅᖅᑐᑦ 
ᐃᓕᔭᐅᓯᒪᕝᕕᐅᔪᓐᓇᖅᑐᑦ. 
ᓲᕐᓗ ᐊᕕᒃᑐᖅᓯᒪᔪᑦ 
ᐃᒪᐃᑦᑑᔪᑦ: ᐃᖏᕐᕋᔪᓕᕆᓂᖅ, 
ᐃᒡᓗᓕᐅᕐᓂᖅ, ᑭᒃᑯᑐᐃᓐᓇᓂᒃ 
ᐊᐅᓚᑦᑎᕝᕕᖃᖅᐸᖕᓂᕐᒥᒃ 
ᓴᐳᔾᔨᓯᒪᓂᕐᒥᒡᓗ, ᐊᓯᖏᓪᓗ

ᐱᓕᕆᐊᖑᔭᕆᐊᓕᑦ  
 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑳᒃᑲᓐᓂᐊᒍᑦ 
ᐊᐱᖅᓱᖅᑐᑦ ᓇᖕᒥᓂᖃᖅᑎᐅᔪᓂᒃ ᑐᓴᕐᕕᖃᕐᓂᕐᒧᑦ ᐱᓕᕆᐊᒃᓴᖏᓐᓄᑦ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᑲᒪᖃᑦᑕᓪᓗᐊᕐᒪᖔᑕ ᑮᓇᐅᔭᑎᓂᒃ ᐃᓕᓐᓂᐊᕐᓂᕐᒧᑦ ᑎᒥᐅᔪᒧᑦ.  
  
ᐊᐅᓚᓂᖓ(ᖏᑦ) ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᐃᓗᐊᓂᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᕐᓂᕐᒧᑦ ᑎᒥᐅᔪᑦ ᐱᓕᕆᖃᑎᒋᖕᓂᕐᒧᑦ 
ᑮᓇᐅᔭᖃᖅᑎᑕᐅᓂᕐᒧᑦ ᐱᖃᓯᐅᔾᔨᓇᔭᖅᑐᑦ ᐊᑐᐅᓯᕐᒥᒃ ᐅᖓᑖᓄᓪᓘᓐᓃᑦ ᐅᑯᓂᖓ: 
 

1. ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᑲᒪᙱᑦᑎᐊᒻᒪᕆᒡᓗᑎᒃ; 

2. ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᐃᒃᓯᕚᖃᑕᐅᓗᑎᒃ ᑎᒥᐅᔪᒥᒃ ᓂᕈᐊᕈᓐᓇᙱᓪᓗᑎᒃ; 

3. ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏ 
ᐊᑐᐃᓐᓇᕈᐃᓲᑦ ᑲᒪᓂᕐᒥᒃ ᕿᒥᕐᕈᓂᕐᒧᑦ ᑮᓇᐅᔭᖃᖅᑎᑕᐅᔾᔪᑎᓂᒃ, 
ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ, ᑕᖅᑭᒃ ᐱᖓᓱᑦ ᐊᓂᒍᕌᖓᑕ ᐅᓂᒃᑳᓂᒃ 
ᐱᓕᕆᐊᓄᑦ ᐊᒻᒪᓗ ᑮᓇᐅᔭᓄᑦ ᐊᑐᖅᑕᐅᔪᓄᑦ, ᑮᓇᐅᔭᑦ 
ᐊᑐᖅᑕᐅᑦᑎᐊᕋᓗᐊᕐᒪᖔᑕ ᒪᓕᒃᑕᐅᓗᑎᒃ ᐊᖏᕈᑏᑦ ᐊᒻᒪᓗ ᐱᑕᖃᕆᐊᓖᑦ 
ᓄᓇᕗᒻᒥᑦ ᓄᓇᑦᓯᐊᒥᓗ ᑎᒍᒥᐊᖅᑎᐅᖃᑕᐅᔪᓂᑦ; 

 
ᐅᖃᕐᕕᖃᕈᓐᓇᖅᑐᓂᑦ ᑕᒪᒃᑯᓄᖓ ᐊᖅᑕᐅᖔᕈᓐᓇᖅᑐᓄᑦ ᐱᐊᓂᒃᓯᓗᑎᑦ ᖃᕆᓴᐅᔭᒃᑯᑦ 
ᖃᐅᔨᓴᕈᑎᓂᒃ. 
 
ᐊᐱᖅᑯᑎᒃᓴᖃᕈᕕᑦ, ᐃᓚᐅᔪᓐᓇᖅᑐᑎᑦ ᐃᓚᖓᓂᑦ ᖃᕆᓴᐅᔭᒃᑯᑦ ᑲᑎᒪᓂᕐᓂᑦ 
ᑲᑎᒪᑎᑦᑎᔾᔪᑕᐅᔪᖅ ᑖᒃᑯᓇᙵᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᓂᑦ ᐊᐃᕐᕆᓕ 27, 28, ᐅᕝᕙᓘᓐᓃᑦ 29, 2022-ᒥᑦ ᓇᓕᐊᖕᓂᑐᐃᓐᓇᖅ 
10:00 ᐅᓪᓛᒃᑯᑦ ᐅᕝᕙᓘᓐᓃᑦ 2:00 ᐅᓐᓄᒃᓴᒃᑯᑦ (ᕿᑎᕐᒥᐅᑦ ᓯᕿᙳᔮ ᒪᓕᒃᖢᒍ) 
ᐊᒻᒪᓗ/ᐅᕝᕙᓘᓐᓃᑦ ᐅᖃᖃᑎᒋᑦᑎᐊᒻᒪᕆᒍᓐᓇᖅᑕᑦᑎᒍᑦ:  
 
ᐅᖄᓚᐅᑦ: (867) 920-3888 | ᐊᑭᖃᙱᑦᑐᖅ: (800) 661-0792 
ᖃᕋᓴᐅᔭᒃᑯᑦ ᑐᕌᕈᑎᖓ: engagements@wscc.nt.ca | engagements@wscc.nu.ca  

https://www.wscc.nt.ca/iu/about-wscc-iu/stakeholder-engagement-iu/current-engagement-opportunities-iu
https://www.wscc.nt.ca/iu/about-wscc-iu/stakeholder-engagement-iu/current-engagement-opportunities-iu

ᖃᓄᐃᓕᒃᑲᓐᓂᕆᐊᕈᑏᑦ 
 
ᑭᖑᓂᐊᒍᑦ ᐃᓚᐅᑎᑦᑎᓂᐅᔪᑦ, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᑐᕐᓂᐊᖅᑐᑦ 
ᑖᒃᑯᓂᖓ ᐅᖃᐅᓯᐅᔪᓂᒃ ᖃᐅᔨᒪᔾᔪᑕᐅᓗᑎᒃ ᖃᓄᐃᓕᐅᓛᕐᓂᑦᑎᓐᓄᑦ ᑭᖑᓂᐊᒍᑦ. ᖃᐅᔨᔭᐅᔪᑦ 
ᑐᕌᖅᑎᑦᑎᑐᐃᓐᓇᕆᐊᓖᑦ ᐋᖅᑭᒋᐊᖅᑕᐅᓗᑎᒃ ᒫᓐᓇ ᐱᓕᕆᖃᑎᒌᖕᓂᕐᒧᑦ ᐊᑐᐊᒐᑦ, ᐅᕝᕙᓘᓐᓃᑦ ᓴᖅᑭᑕᐅᔪᖃᕐᓗᓂ 
ᓄᑖᒥᒃ ᐊᑐᐊᒐᕐᒥᒃ ᐅᖃᖅᓯᒪᓪᓚᑦᑖᖅᑐᓂᒃ ᑮᓇᐅᔭᖃᖅᑎᑦᑎᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᕐᓂᕐᒧᑦ 
ᑎᒥᐅᔪᒧᑦ. ᐱᓕᕆᓂᒃᑲᓐᓂᐅᔭᑦ(ᐃᑦ) ᑖᒃᑯᐊ ᑎᒥᐅᔪᑦ ᓈᒻᒪᒋᓗᒋᑦ ᐱᑕᖃᕆᐊᖃᕋᓱᒋᔭᖏᑦ ᓴᖅᑭᑐᐃᓐᓇᕆᐊᓖᑦ 
ᑐᙵᕕᐅᖢᑎᒃ ᐅᖃᐅᓯᕆᔭᐅᔪᑦ ᑖᒃᑯᐊ ᓇᖕᒥᓂᖃᖅᑏᑦ ᑐᓂᔭᐅᖏᓐᓂᑦ. 

	ᖃᓄᐃᓕᒃᑲᓐᓂᕆᐊᕈᑏᑦ

	ᐃᓚᓕᐅᔾᔭᐅᓯᒪᔪᖅ A: ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᐱᓕᕆᖃᑎᒌᖕᓂᕐᒧᑦ ᐊᑐᐊᒐᖅ

ᓄᓇᑦᓯᐊᒥᑦ ᐊᒻᒪᓗ ᓄᓇᕗᒻᒥ  00.09 
 

 

ᐱᓕᕆᖃᑎᖃᕐᓂᖅ 

 

ᐊᑐᓕᕐᕕᖓ: ᔪᓚᐃ 2, 2021  ᒪᑉᐱᖅᑐᒐᖅ 1 ᐅᑯᓇᓐᓂ 6 
ᐱᖁᔨᕗᖔᖅᑕᖅ: 21/06-010 
 

ᐊᑐᐊᒐᕐᒧᑦ ᐅᖃᐅᓯᒃᓴᖅ 
 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᐃᓕᓴᖅᓯᕗᑦ ᐃᖅᑲᓇᐃᔭᕐᕕᖕᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᔭᕆᐊᖃᕐᓂᖓᓂ ᑲᑐᔾᔨᖃᑎᒌᖕᓂᐅᔪᒥ. ᐆᒧᖓ ᐱᔾᔪᑎᖓᓄᑦ, 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᓯᖃᑎᖃᖅᐳᑦ ᐱᓕᕆᖃᑎᖃᕐᓂᕐᒥ ᓇᖕᒥᓂᖃᖃᑕᐅᔪᓂᑦ 
ᖁᕝᕙᖅᓴᐃᓂᕐᒧᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ ᑕᐅᑐᕐᕉᒐᖓᓂ, ᑐᕌᒐᒃᓴᑦ, ᐊᒻᒪᓗ 
ᐅᒃᐱᕆᔭᕗᑦ ᐊᒻᒪᓗ ᑲᑐᔾᔨᖃᑎᒌᖑᔪᑦ ᐸᕐᓇᐃᓂᕐᒧᑦ ᐊᑐᖅᑕᐅᔪᒪᔪᓂᒃ ᑐᕌᒐᒃᓴᓂᒃ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ. 
 
ᑖᓐᓇ ᐊᑐᐊᖓᖅ ᐋᖅᑭᒃᓯᔪᖅ ᑭᒡᓕᐅᔪᓄᑦ ᑖᒃᑯᓄᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᐱᓕᕆᖃᑎᖏᓐᓄᑦ. 
 
ᑐᑭᖏᑦ 
 
ᐃᑲᔫᑎᓄᑦ ᐊᖏᖃᑎᒌᒍᑎ: ᐊᖏᖃᑎᒌᒍᑦ ᑖᒃᑯᓇᓂ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦ ᐊᒻᒪᓗ ᐱᓕᕆᖃᑎᖏᓐᓂᑦ ᐋᖅᑭᒃᓯᒪᔪᖅ ᑮᓇᐅᔭᖃᖅᑎᑕᐅᓗᑎᒃ 
ᑖᒃᑯᓇᖓᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᑦ 
ᐱᔪᒥᓴᐃᖁᓪᓗᒋᑦ ᑐᕌᒐᖃᑎᒌᒍᑕᐅᔪᓂᒃ ᐊᒃᑐᐊᔪᓂᒃ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑕᐅᑐᖅᑰᖅᑕᖏᓐᓄᑦ ᐊᒻᒪ 
ᐱᓕᕆᐊᒃᓴᕆᑎᑕᐅᔪᑦ, ᐅᕝᕙᓘᓐᓃᑦ ᖃᓄᖅᑑᕈᑎᑦ ᑎᑭᑕᐅᓇᓱᒃᑐᑦ ᐊᒻᒪᓗ ᐊᒃᑐᐊᔪᑦ 
ᒪᓕᒃᑕᐅᔭᕆᐊᓖᑦ ᐱᓕᕆᔾᔪᓰᓪᓘᓐᓃᑦ ᐱᔾᔪᑎᒋᓪᓗᒋᑦ ᑖᒃᑯᐊ ᑮᓇᐅᔭᖃᖅᑎᑦᑎᔾᔪᑏᑦ. 
ᓇᓗᓇᐃᔭᐃᓯᒪᖕᒥᔪᖅ ᐱᓕᕆᖃᑎᒌᑦ ᐱᓕᕆᐊᒃᓴᖏᑦ ᐃᖕᒥᖕᓄᑦ. 
 

ᐱᓕᕆᖃᑎᖓ: 
 
 

ᐃᓄᒃ, ᐅᕝᕙᓘᓐᓃᑦ ᖁᕝᕙᓯᓕᕇᓂᑦ, ᐃᓄᓕᒫᓄᑦ ᑎᒥᐅᔪᑦ, ᒐᕙᒪᐅᙱᑦᑐᑦ ᑎᒥᐅᔪᑦ, 
ᐅᕝᕙᓘᓐᓃᑦ ᐱᖓᔪᒋᔭᐅᓪᓗᑎᒃ ᐃᓚᐅᔪᑦ ᐱᓕᕆᖃᑎᖃᓲᑦ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᒃ ᑎᑭᐅᑎᓇᓱᐊᖅᖢᑎᒃ 
ᑐᖄᒐᖃᑎᒌᒍᑕᐅᔪᒥᒃ. 
 

ᐱᔪᒥᓴᐅᑏᑦ: 
 
 
 
ᑮᓇᐅᔭᖃᖅᑎᑕᐅᔪᖅ: 
 
 
 
ᐱᖃᑕᐅᓯᒪᔪᓄᑦ: 
 

ᓂᐅᕕᐊᒃᓴᑦ ᓇᓗᓇᐃᒃᑯᑦᑎᖅᓯᒪᔪᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑕᖅᓴᖏᓐᓂᒃ, ᐊᑐᖅᑕᐅᓗᑎᒃ ᐱᔪᒥᓴᐃᓗᑎᒃ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᒃ. 
 
ᑮᓇᐅᔭᑎᒍᑦ ᐃᑲᔪᖅᑕᐅᓯᒪᔪᑦ ᐱᓕᕆᓃᑦ, ᐊᒃᑐᐊᔪᑦ ᐃᓚᒋᔭᐅᔾᔪᑎᓄᑦ ᐊᑭᓕᐅᑏᑦ 
ᐊᒻᒪᓗ/ᐅᕝᕙᓘᓐᓃᑦ ᐃᓕᔭᐅᓯᒪᓂᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑕᖅᓴᖓ. 
 
ᐃᖅᑲᓇᐃᔭᖅᑏᑦ, ᐃᖅᑲᓇᐃᔭᖅᑎᖁᑎᓕᑦ ᐊᒻᒪᓗ ᐊᓯᖏᑦ ᐱᓕᕆᓂᖃᕈᒪᔪᓂᑦ 
ᐊᑐᐊᒐᓂᑦ ᐊᒻᒪᓗ ᐱᓕᕆᐊᖑᔪᓄᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ. 
 

ᐃᑲᔪᑦᑎᐊᕋᓲᑏᑦ: ᑐᓂᓯᓂᖅ ᓂᐅᕕᐊᒃᓴᓂᒃ ᐅᕝᕙᓘᓐᓃᑦ ᐱᔨᑦᑎᕋᐅᑎᓂᒃ ᑖᒃᑯᓇᙶᖅᑐᓂᒃ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᑦ. ᑕᒪᓐᓇ 
ᐃᒪᐃᑦᑑᔪᓐᓇᖅᑐᑦ ᐱᔪᒥᓴᐅᑏᑦ ᓱᓇᒃᑯᑖᑦ, ᒪᓂᓴᐅᑏᑦ, ᐱᔪᒥᓴᐃᓂᕐᒧᑦ ᐱᑲᔫᑏᑦ 
ᐅᕝᕙᓗᓐᓃᑦ ᐃᓚᐅᓂᖅ ᐱᓕᕆᔪᓂᒃ ᑲᑎᒪᔪᓂᓪᓘᓐᓃᑦ. 

ᐱᖁᔨᕗᖔᖅᑕᖅ: 21/06-010 
 

ᐊᑐᐊᒐᖅ 
 
ᑭᓱᑐᐃᓐᓇᕐᓄᑦ 
 
ᑖᓐᓇ ᐊᑐᐊᒐᖅ ᖃᐅᒪᔾᔪᑎᒃᓴᐅᔪᖅ ᑖᒃᑯᓄᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ 
ᐱᓕᕆᖃᑎᒋᔭᐅᕙᒃᑐᓄᑦ. ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᑐᖃᑦᑕᖅᑐᑦ ᒪᕐᕈᐃᓕᖅᑲᖓᔪᓂᒃ 
ᐱᓕᕆᖃᑎᒌᖕᓂᕐᒧᑦ: ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᖃᑎᒌᖕᓂᖅ ᐊᒻᒪᓗ ᑮᓇᐅᔭᖃᖅᑎᑦᑎᓂᖅ, ᐱᔪᒥᓴᐃᓂᖅ, ᐃᑲᔪᑦᑎᐊᕋᓱᖕᓂᕐᒧᓪᓗ 
ᐱᓕᕆᖃᑎᒌᖕᓂᖅ. ᐱᓕᕆᖃᑎᒌᖕᓂᓗᒃᑖᑦ ᒪᓕᒋᐊᖃᖅᑐᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᑕᐅᑐᖅᑰᖅᑕᖏᓐᓂᒃ, ᐱᓕᕆᐊᒃᓴᕆᑎᑕᐅᔪᑦ, ᐊᒻᒪ ᐱᒻᒪᕆᐅᒋᔭᐅᔪᑦ ᐊᒻᒪᓗ ᑎᒥᐅᔫᑉ ᖃᓄᖅᑑᕈᑎᓄᑦ ᑐᕌᒐᕆᔭᖏᓐᓄᑦ. 
 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᕿᓂᑐᐃᓐᓇᕆᐊᓖᑦ ᐱᓕᕆᖃᑎᒃᓴᒥᒃ ᐋᖅᑭᒃᓯᓗᑎᒃ 
ᓇᖕᒥᓂᖃᖃᖅᑕᐅᔪᓂᒃ ᐱᓕᕆᖃᑎᖃᕐᓗᑎᒃ ᐃᓛᒃᑰᕐᓗᓂ ᐱᒋᐊᖅᑕᐅᔪᒪᓗᓂ.  
 
ᐱᓕᕆᖃᑎᒌᓄᑦ ᒪᓕᒃᑕᐅᔪᒃᓴᑦ 
  
ᐱᓕᕆᖃᑎᒌᖕᓂᒃᓴᓗᒃᑖᑦ ᓈᒻᒪᒋᔭᐅᔭᕆᐊᓖᑦ ᓄᓇᑦᓯᐊᒥ ᐅᕝᕙᓘᓐᓃ ᓄᓇᕗᒻᒥ ᓴᓴᐃᔭᑎᓄᑦ ᐱᖁᔭᖅ, ᓇᖕᒥᓂᖃᖅᑎᓄᑦ ᑯᐊᐳᕇᓴᓄᑦ 
ᐱᖁᔭᖅ, ᐅᕝᕙᓘᓐᓃᑦ ᑎᒥᐅᔪᓄᑦ ᑲᑐᔾᔨᖃᑎᒌᑦ ᐱᖁᔭᖅ, ᓇᓕᐊᑐᐃᓐᓇᖅ ᐊᑐᖅᑐᖅ ᐊᒻᒪ ᐱᓕᕆᑦᑎᐊᖅᓯᒪᓗᓂ ᐃᖅᑲᓇᐃᔭᖅᑎᑦ 
ᓇᓪᓕᐅᒃᑯᒫᖅᑖᕈᑎᒃᓴᖏᓐᓄᑦ ᐱᖁᔭᖅ ᒪᓕᒃᖢᒍ ᐊᒻᒪ ᑎᓕᓯᔾᔪᑎᖃᙱᓪᓗᓂ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᖁᔭᖅ ᒪᓕᒡᓗᒍ ᓄᓇᑦᓯᐊᒥ 
ᐅᕝᕙᓘᓐᓃᑦ ᓄᓇᕗᒻᒥ. ᐊᒻᒪᒃᑲᓐᓂᖅ, ᐱᓕᕆᖃᑕᐅᔪᓐᓇᕋᔭᖅᑐᓂ ᐅᒃᐱᕆᔭᖃᕆᐊᖃᖅᐳᑦ ᑐᑭᓕᐊᖅᑐᒥ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐅᒃᐱᕆᔭᖏᓐᓂ.  
 
ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᖃᑎᒌᑦ 
 
ᑮᓇᐅᔭᖃᖅᑎᑦᑎᓂᑦ ᐱᓕᕆᖃᑎᒌᖕᓂᒃᑯᑦ, ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᑮᓇᐅᔭᖃᖅᑎᑦᑎᓗᑎᒃ ᑎᒥᐅᔪᒧᑦ ᐱᔪᒥᓴᐃᔪᒥᒃ ᑐᕌᒐᖃᖃᑎᒌᖕᓂᕐᒧᑦ ᐊᒃᑐᐊᔪᑦ ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑕᐅᑐᒐᕆᔭᖏᓐᓄᑦ, ᐱᓕᕆᐊᒃᓴᕆᑎᑕᐅᔪᑦ ᐊᒻᒪ ᐱᒻᒪᕆᐅᒋᔭᐅᔪᑦ ᐅᕝᕙᓘᓐᓃᑦ ᖃᓄᖅᑑᕈᑎᓄᑦ 
ᑎᑭᑕᐅᓇᓱᒃᑐᑦ. ᑕᒪᓐᓇ ᐱᖃᓯᐅᔾᔨᔪᖅ, ᑭᓯᐊᓂᓕ ᑖᒃᑯᐊ ᑭᒡᓂᐅᓇᑎᒃ, ᐃᓕᓐᓂᐊᖅᑐᓕᕆᓂᕐᒧᑦ ᐱᓕᒻᒪᒃᓴᐃᓂᕐᒧᓪᓗ ᐱᓕᕆᐊᒃᓴᑦ, 
ᐃᓄᓕᒫᓄᑦ ᐊᑦᑕᕐᓇᖅᑕᐃᓕᒪᔾᔪᑏᑦ, ᐅᕝᕙᓘᓐᓃᑦ ᐅᑎᕐᓂᕐᒧᑦ ᐃᖅᑲᓇᐃᔮᒧᑦ ᐱᓕᕆᐊᒃᓴᑦ ᐋᓐᓂᖅᓯᒪᔪᓄᑦ ᐃᖅᑲᓇᐃᔭᖅᑎᓄᑦ. ᒪᕐᕉᒃ 
ᖁᕝᕙᓯᓕᕇᒃ ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᖃᑎᒌᖕᓃᒃ; ᓯᕗᓪᓕᖅ ᑮᓇᐅᔭᖃᖅᑎᑦᑎᓂᖅ ᐱᓕᕆᖃᑎᒌᓂᒃ ᑐᒃᓯᕋᐅᑕᐅᔪᓄᑦ ᐅᖓᑖᓂᑦ 
$5,000, ᐃᒪᐃᑎᓪᓗᒍ ᑭᖑᓪᓕᖅ ᑮᓇᐅᔭᖃᖅᑎᑦᑎᓂᖅ ᐱᓕᕆᖃᑎᒌᓂᒃ ᑐᒃᓯᕋᐅᑕᐅᔪᓐᓇᖅᑐᑦ ᑐᖔᓂᑦ $5,000. 
 
ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᖃᑎᒌᓄᑦ $5,000 ᐅᖓᑖᓂᓗ 
 
ᑮᓇᐅᔭᓂᒃ ᑐᒃᓯᕋᕐᓂᖅ $5,000 ᐅᖓᑖᓂᑦ ᑐᓂᓯᔭᕆᐊᖃᖅᑎᑦᑎᔪᖅ ᐱᓕᕆᔾᔪᑎᒃᓴᓂᒃ ᑖᒃᑯᓄᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ. ᑐᒃᓯᕋᐅᑏᑦ ᑐᓂᔭᐅᖃᑦᑕᖅᑐᑦ ᑎᑎᖅᑲᑎᖑᑦ ᐊᖏᔪᖅᑳᑉ ᑎᑎᕋᕐᕕᖓᒍᑦ. ᑮᓇᐅᔭᖃᖅᑎᑕᐅᓂᕐᒧᑦ 
ᑐᒃᓯᕋᐅᑎᓗᒃᑖᑦ ᑭᒥᕐᕈᔭᐅᖃᑦᑕᖅᑐᑦ ᐊᖏᔪᖅᑳᑉ ᑎᑎᕋᕐᕕᖓᒍᑦ ᐊᒻᒪᓗ ᑐᓂᔭᐅᕙᒃᖢᑎᒃ ᐊᐅᓚᑦᑎᓂᕐᒧᑦ ᑲᑎᒪᔨᓄᑦ 
ᐃᓱᒪᒃᓴᖅᓯᐅᕈᑕᐅᖁᓪᓗᒋᑦ ᐊᒻᒪᓗ ᐊᖏᖅᑕᐅᖁᓪᓗᒋᑦ.  
 
ᐱᓕᕆᔾᔪᑎᒃᓴᑦ ᐱᖃᓯᐅᔾᔨᔭᕆᐊᓖᑦ: 
 ᑐᒃᓯᕋᖅᑎᐅᑉ ᒪᓂᒐᖅᑎᒍᑦ ᐊᑎᖓ ᐊᒻᒪᓗ ᒪᓕᒐᑦᑎᒍᑦ ᑐᕌᕈᑖ; 
 ᑐᒃᓯᕋᖅᑎᐅᑉ ᒪᓕᒐᖅᑎᒍᑦ ᖃᓄᐃᓕᖓᓂᖓ, ᓲᕐᓗ, ᐃᓅᑉ, ᓇᖕᒥᓂᖁᑎᐅᑉ, ᑮᓇᐅᔾᔭᒃᓴᖃᓱᐊᙱᖢᑎᒃ ᓴᓴᐃᑎᐅᔪᑦ, ᑲᑎᒪᔩᑦ, 

ᐃᓄᓕᒫᓄᑦ ᑎᒥᐅᔪᑦ ᐅᕝᕙᓘᓐᓃᑦ ᐊᓯᖏᑦ ᒐᕙᒪᐃᑦ; 
  



 •  ᑮᓇᐅᔭᖃᖅᑎᑦᑎᓂ ᕐᒧ ᑦ  ᐊ ᑦ ᑕ ᕐᓇᖅᑕᐃᓕᒪᓂ ᕐᒧ ᑦ  ᐃᓕᓐᓂᐊᒐ ᒃ ᓴᓄᑦ  •  1 8

ᓄᓇᑦᓯᐊᒥᑦ ᐊᒻᒪᓗ ᓄᓇᕗᒻᒥ  00.09 
 

 

ᐱᓕᕆᖃᑎᖃᕐᓂᖅ 

 ᑐᒃᓯᕋᖅᑎ ᑎᒥᐅᔫᒃᐸᑦ, ᐱᔾᔪᑖ ᐊᒻᒪᓗ ᐋᖅᑭᒃᓯᖓᓂᖓ ᑎᒥᐅ[ᔪᑉ ᐊᒻᒪᓗ ᐊᑎᓗᒃᑖᖏᑦ ᐱᓕᕆᔩᑦ, ᑲᑎᒪᔩᑦ ᐊᒻᒪᓗ 
ᓯᕗᓕᖅᑎᓄᑦ ᑲᑎᒪᔨᖁᑎᖏᑦ; 

 ᐱᔪᑎ(ᖏᑦ) ᖃᓄᐃᒻᒪᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᑲᔪᓪᓗᐊᕐᒪᖔᑕ ᑐᒃᓯᕋᖅᑎᐅᑉ 
ᐊᑭᖏᓕᕆᐊᖃᖅᑕᖏᓐᓂᒃ; 

 ᖃᓄᖅ ᑐᒃᓯᕋᖅᑕᐅᔪᑦ ᐊᒃᑐᐊᖕᒪᖔᑕ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑕᐅᑐᒐᕆᔭᖏᓐᓄᑦ, 
ᐱᓕᕆᐊᒃᓴᕆᑎᑕᐅᔪᑦ ᐊᒻᒪ ᐱᒻᒪᕆᐅᒋᔭᐅᔪᑦ ᐅᕝᕙᓘᓐᓃᑦ ᖃᓄᖅᑑᕈᑎᓄᑦ ᑎᑭᑕᐅᓇᓱᒃᑐᑦ; 

 ᓇᓕᐊᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᒃ ᓇᖕᒥᓂᖃᖃᑕᐅᔪᑦ ᐱᕚᓪᓕᕐᓂᐊᕐᒪᖔᑕ 
ᑮᓇᐅᔭᖃᖅᑎᑦᑎᓂᕐᒥᒃ, ᐊᒻᒪᓗ ᖃᓄᖅ ᐱᕚᓪᓕᕐᓂᐊᖅᐸᑦ; 

 ᑐᕌᒐᖏᑦ ᐱᓕᕆᐊᑉ ᐅᕝᕙᓘᓐᓖᑦ ᐱᓕᕆᐊᒃᓴᐅᑉ ᑐᒃᓯᕋᖅᑕᐅᔪᒥᑦ ᑐᓂᐅᔭᔪᑦ; 
 ᓂᕆᐅᒋᔭᐅᔪᑦ ᖃᐅᔨᔭᐅᓂᐊᖅᑐᑦ ᐱᓕᕆᐊᑉ ᐅᕝᕙᓘᓐᓖᑦ ᐱᓕᕆᐊᒃᓴᐅᑉ ᐃᑲᔪᖅᓯᖅᑕᖏᑦ; 
 ᑐᓴᐅᒪᔾᔪᑏᑦ ᑐᒃᓯᕋᖅᑐᑦ ᐱᓕᕆᖃᑎᖏᑕ ᖃᐅᔨᓴᔨᑕᖏᓐᓂᒃ, ᐱᓕᕆᖃᑦᑕᖅᓯᒪᓂᑯᖏᑦ ᐅᕝᕙᓘᓐᓃᑦ 

ᖃᓄᐃᓕᐅᖃᑦᑕᖅᓯᒪᓂᖏᑦ; 
 ᐱᓕᕆᔾᔪᑎᒃᓴᓄᑦ ᐸᕐᓇᐅᑎᑦ ᓇᓗᓇᐃᖅᓯᔪᑦ ᑎᑭᑕᐅᔪᒪᔪᓄᑦ, ᑐᕌᒐᕆᔭᐅᔪᓂᒃ, ᐱᓕᕆᐊᖏᓐᓂᒃ ᖃᐅᔨᓴᕈᑎᓂᒃ ᐊᒻᒪ 

ᓇᓗᓇᐃᖅᓯᒪᑦᑎᐊᖅᑐᓂᒃ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᓂᒃ ᐊᒻᒪ ᑮᓇᐅᔭᑦ ᐊᑐᖅᑐᒃᓴᓂᒃ ᑐᒃᓯᕋᐅᑕᐅᓯᒪᔪᒧᑦ ᐱᓕᕆᐊᒧᑦ 
ᐅᕝᕙᓘᓐᓃᑦ ᐱᓕᕆᐊᒧᑦ; 

 ᑐᒃᓯᕋᖅᑕᐅᔪᒧᑦ ᑮᓇᐅᔭᑎᒍᑦ ᐅᓂᒃᑳᓕᐊᓄᑦ ᐱᓕᕆᔾᔪᓯᖅ; ᐊᒻᒪᓗ 
 ᐅᓄᙱᓛᖑᔪᓐᓇᖅᑐᑦ ᒪᕐᕉᒃ ᖃᐅᔨᒋᐊᖅᑕᐅᕝᑯᒃᓴᑦ. 
 
ᑐᒃᓯᕋᐅᑏᑦ ᑮᓇᐅᔭᖃᖅᑎᑕᐅᓂᕐᒧᑦ $5,000 ᐅᖓᑖᓂᑦ ᕿᒥᕐᕈᔭᐅᓂᐊᖅᑐᑦ ᑭᖑᓪᓕᖅᒥ ᐅᓪᓗᓕᖅᑕᐅᓯᒪᔪᓄᑦ ᐊᐅᓚᑦᑎᔩᑦ 
ᑲᑎᒪᔨᖏᑦᑕ ᑲᑎᒪᕝᕕᒃᓴᖏᓐᓂᑦ. ᐅᓄᙱᓛᖑᔪᓪᓇᖅᑐᑦ ᒪᕐᕉᓂᒃ ᑕᖅᑮᖕᓂᒃ ᐱᕕᖃᖅᑎᑦᑎᔭᕆᐊᓖᑦ ᕿᒥᕐᕈᔭᐅᖁᓪᓗᒋᑦ 
ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᖃᑎᒌᓄᑦ ᑐᒃᓯᕋᐅᑎᓄᑦ ᑕᒪᒃᑯᓄᖓ $5,000 ᐅᖓᑖᓄᓪᓗᓐᓃᑦ. ᑐᒃᓯᕋᐅᑏᑦ 
ᑎᑭᐅᒪᔪᐃᓐᓇᐅᔪᒃᓴᐅᒐᓗᐊᖅᑎᓪᓗᒋᑦ ᖁᓛᓃᑦᑐᓂᒃ ᒪᓕᒃᑕᐅᔭᕆᐊᓕᖕᓂᒃ, ᓇᓗᓇᐃᖅᓯᙱᒻᒪᑦ ᑕᐃᒪᐃᓪᓚᕆᖕᓂᐊᕐᓂᕋᐃᙱᑦᑐᖅ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᑦ ᐱᓕᕆᖃᑎᒋᔭᐅᓂᐊᕐᓂᖏᓐᓂᒃ.  
 
ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᖃᑎᒌᖕᓃᑦ $5,000 ᐅᖓᑖᓂᓘᓐᓃᑦ ᐊᑎᓕᐅᖃᑎᒌᒃᑎᑦᑎᔭᕆᐊᓖᑦ ᐃᑲᔫᑎᓄᑦ ᐊᖏᖃᑎᒌᒍᒻᒥᒃ 
ᑖᒃᑯᓄᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ. 
 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᖏᖅᓯᒪᐃᓐᓇᖅᑐᑦ ᐱᓕᕆᖃᑎᒥᖕᓂᒃ ᑮᓇᐅᔭᖃᖅᑎᑎᑦᑎᓗᑎᒃ 
ᐊᑯᒃᑐᖅᓯᒪᔪᑦ ᓱᖅᑯᐃᓇᑦᑎᐊᕐᓗᑎᒃ ᑐᑭᓯᓇᑦᑎᐊᕐᓗᑎᒡᓗ ᑕᐃᒎᓯᖏᑦ ᒪᓕᒋᐊᓕᖏᓐᓗᑦ ᑕᐃᑲᓂ ᐃᑲᔫᑎᓄᑦ ᐊᖏᖃᑎᒌᒍᒥᑦ. 
ᐊᖏᖅᑕᐅᓯᒪᓕᖅᐸᑦ ᐊᐅᓚᑦᑎᔩᑦ ᑲᑎᒪᔨᖏᓐᓂᑦ, ᐃᑲᔫᑎᓄᑦ ᐊᖏᖃᑎᒌᒍᑦ ᐊᑎᓕᐅᖅᑕᐅᔭᕆᐊᓕᒃ ᑖᒃᑯᓇᙵᑦ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᒃ ᐊᒻᒪᓗ ᐱᓕᕆᖃᑎᖏᓐᓂᒃ. ᐃᑲᔫᑎᓄᑦ ᐊᖏᖃᑎᒌᒍᑦ ᓇᓗᓇᐃᔭᖅᓯᓯᒪᓂᐊᖅᑐᑦ 
ᐱᓕᕆᖃᑎᒋᔭᐅᔫᑉ ᑲᒪᒋᔭᕆᐊᖃᖅᑕᖏᓐᓂᒃ ᐊᒻᒪᓗ ᐱᓕᕆᖃᑎᒋᔭᐅᔫᑉ ᐱᓕᕆᐊᒃᓴᖏᓐᓂᒃ. ᐱᓕᕆᖃᑎᒌᖕᓂᕐᒧᑦ 
ᑲᒪᒋᔭᐅᔭᕆᐊᖃᖅᑐᑦ ᐱᖃᓯᐅᔾᔨᓯᒪᑐᐃᓐᓇᕆᓖᑦ ᐊᖏᖃᑎᒌᒍᑕᐅᓯᒪᔪᓂᒃ ᐱᓕᕆᓂᐊᕐᓂᕐᒧᑦ ᑐᕌᒐᑦ, ᐱᑕᖃᕆᐊᓖᑦ ᑕᖅᑮᑦ ᐱᖓᓱ 
ᐊᓂᒍᕌᖓᑕ ᖃᓄᐃᓕᖓᓕᕐᓂᖏᓐᓄᑦ ᐅᓂᒃᑳᑦ ᓇᓗᓇᐃᔭᖅᓯᒪᔪᖁᑎᖃᕐᓗᑎᒃ ᑮᓇᐅᔭᓄᑦ ᐅᓂᒃᑳᓂᒃ, ᐊᓯᖏᓪᓗ ᐅᓂᒃᑳᓕᐅᕐᓂᕐᒧᑦ 
ᐱᑕᖃᕆᐊᓖᑦ.  
 
ᐊᑭᓕᐅᑏᑦ ᐱᓕᕆᖃᑎᒌᓄᑦ ᑲᒪᒋᔭᐅᓂᐊᖅᑐᑦ ᒪᓕᒃᑕᐅᓗᑎᒃ ᐃᑲᔫᑎᓄᑦ ᐊᖏᖃᑎᒌᒍᑦ ᑖᒃᑲᓇᓂ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᒻᒪᓗ ᐱᓕᕆᖃᑎᖏᑦ. ᑎᑭᐅᑎᙱᑦᑐᑦ ᒪᓕᒃᑕᐅᔭᕆᐊᓕᖕᓂᒃ ᑎᑎᕋᖅᑕᐅᓯᒪᔪᓂᒃ ᑕᐃᑲᓂ 
ᐃᑲᔫᑎᓄᑦ ᐊᖏᖃᑎᒌᒍᒥᓄᖅᑲᖅᑎᑦᑎᑐᐃᓐᓇᕆᐊᓕᒃ ᐱᓕᕆᖃᑎᒌᖕᓂᕐᒥᒃ.  
 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑲᑎᒪᖃᑎᖃᖃᑦᑕᖅᑐᑦ ᐱᓕᕆᖃᑎᒋᔭᓗᒃᑖᒥᖕᓂᒃ ᑕᕝᕙᓂ 
ᑮᓇᐅᔭᖃᖅᑎᑦᑎᓂᕐᒧᑦ ᐊᕕᒃᑐᖅᓯᒪᔪᓂᑦ ᑕᖅᑮᑦ ᐱᖓᓱᑦ ᐊᓂᒍᕌᖓᑕ ᖃᐅᔨᓴᐃᓐᓇᖁᓪᓗᒋᑦ ᐊᒻᒪᓗ ᐱᓕᕆᑦᑎᐊᕋᓗᐊᕐᒪᖔᑕ ᐊᑐᓂ 
ᐱᓕᕆᖃᑎᒋᔭᖏᑦ ᑲᔪᓯᕙᓪᓕᐊᓃᓪᓗ ᑐᕌᖓᔪᑦ ᐊᖏᖃᑎᒌᒍᑕᐅᓯᒪᔪᓂᒃ ᑐᕌᒐᐅᔪᓂᒃ. 
 
  



 •  ᑮᓇᐅᔭᖃᖅᑎᑦᑎᓂ ᕐᒧ ᑦ  ᐊ ᑦ ᑕ ᕐᓇᖅᑕᐃᓕᒪᓂ ᕐᒧ ᑦ  ᐃᓕᓐᓂᐊᒐ ᒃ ᓴᓄᑦ  •  1 9

ᓄᓇᑦᓯᐊᒥᑦ ᐊᒻᒪᓗ ᓄᓇᕗᒻᒥ  00.09 
 

 

ᐱᓕᕆᖃᑎᖃᕐᓂᖅ 

 

ᐊᑐᓕᕐᕕᖓ: ᔪᓚᐃ 2, 2021  ᒪᑉᐱᖅᑐᒐᖅ 4 ᐅᑯᓇᓐᓂ 6 
ᐱᖁᔨᕗᖔᖅᑕᖅ: 21/06-010 
 

ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᖃᑎᒌᑦ $5,000 ᑐᖔᓂ 
 
ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᖃᑎᒌᓄᑦ ᑐᒃᓯᕋᐅᑏᑦ ᑐᖔᓃᑦᑐᑦ $5,000 ᑐᓂᔭᐅᓲᑦ ᐊᖏᔪᖅᑳᑉ ᑎᑎᕋᖅᕕᖓᓄᑦ ᑎᑎᖅᑲᑎᒍᑦ 
ᐃᓱᒪᒃᓴᓯᐅᕈᑕᐅᖁᓪᓗᒋᑦ ᐃᒻᒪᓗ ᐊᖏᖅᑕᐅᖁᓪᓗᒋᑦ.  
 
ᐊᑐᓂ ᑐᒃᓯᕋᖅᑕᐅᔪᑦ ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᖃᑎᒌᓄᑦ ᑐᖔᓃᑦᑐᑦ $5,000 ᑐᓂᔭᐅᔭᕆᐊᓖᑦ ᑐᒃᓯᕋᐅᑏᑦ ᓇᓗᓇᐃᓯᓗᑎᒃ 
ᐅᑯᓂᖓ: 
 ᖃᓄᖅ ᐱᓕᕆᖃᑎᒌᖕᓂᖅ ᒪᓕᖕᒪᖔᑦ ᑖᒃᑯᓄᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 

ᑕᐅᑐᒐᕆᔭᖏᓐᓄᑦ, ᐱᓕᕆᐊᒃᓴᕆᑎᑕᐅᔪᑦ ᐊᒻᒪ ᐱᒻᒪᕆᐅᒋᔭᐅᔪᑦ ᐅᕝᕙᓘᓐᓃᑦ ᖃᓄᖅᑑᕈᑎᓄᑦ ᑎᑭᑕᐅᓇᓱᒃᑐᑦ; ᐊᒻᒪᓗ 
 ᖃᓄᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᑲᔪᕈᓐᓇᕐᒪᖔᑕ ᐱᓕᕆᖃᑎᖏᑦᑕ ᑐᕌᒐᒋᓐᓄᑦ 

ᒪᓕᒡᓗᑎᒃ. 
 
ᐱᕕᑭᓛᕆᔪᓐᓇᖅᑕᖓᑦ ᐊᑕᐅᓯᖅ ᑕᖅᑭᒃ ᑕᒪᒃᑯᓄᖓ ᑮᓇᐅᔭᖃᖅᑎᑕᐅᓂᕐᒧᑦ ᑐᒃᓯᕋᐅᑎᓄᑦ. ᑐᒃᓯᕋᖅᑐᑦ 
ᑎᑭᐅᒪᔪᐃᓐᓇᐅᒐᓗᐊᖅᑎᓪᓗᒋᑦ ᖁᓛᓃᑦᑐᓂᒃ ᒪᓕᒃᑕᐅᔭᕆᐊᓕᖕᓂᒃ, ᑕᐃᒪᐃᓪᓚᕆᖕᓂᐊᕐᓂᕋᐃᙱᑦᑐᖅ 
ᑮᓇᐅᔭᖃᖅᑎᑕᐅᑲᐅᑎᒋᓂᐊᕐᓗᑎᒃ ᑖᒃᑯᓇᙵᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᑦ. 
 
ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᖃᑎᖐᑦ ᑐᖔᓃᑦᑐᑦ $5,000 ᐱᖃᑎᕆᐊᖃᖅᑎᑦᑎᔪᑦ ᐱᐊᓂᒃᑎᓪᓗᒋᑦ ᐅᓂᒃᑳᒥᒃ, ᐃᓗᐊᓂᑦ ᐊᕐᕕᓂᓖᑦ 
ᑕᖅᑮᑦ ᐱᓕᕆᐊᖅ ᐱᐊᓂᒃᑕᐅᓚᐅᖅᑎᓪᓗᒍ, ᓇᓗᓇᐃᔭᐃᓯᒪᓗᑎᒃ ᖃᓄᖅ ᑮᓇᐅᔭᑦ ᐊᑐᖅᑕᐅᓚᐅᕐᒪᖔᑕ, ᑭᓱᑦ ᓴᖅᑭᓚᐅᖅᐸᑦ, ᐊᒻᒪᓗ 
ᖃᓄᖅ ᑐᕌᒐᖃᖃᑎᒌᒍᑕᐅᔪᑦ ᓯᕗᕙᕆᐊᓚᐅᖅᐸᑦ.  
 
ᑮᓇᐅᔭᖃᖅᑎᑦᑎᓂᖅ, ᐱᔪᒥᓴᐃᓂᖅ, ᐃᑲᔪᑦᑎᐊᕋᓱᖕᓂᕐᒧᓪᓗ ᐱᓕᕆᖃᑎᒌᖕᓂᖅ  
 
ᑮᓇᐅᔭᖃᖅᑎᑦᑎᓂᖅ, ᐱᔪᒥᓴᐃᓂᖅ, ᐃᑲᔪᑦᑎᐊᕋᓱᖕᓂᕐᒧᓪᓗ ᐱᓕᕆᖃᑎᒌᖕᓂᖅ ᑐᕌᖓᑎᑕᐅᕗᖅ ᐊᑐᐃᓐᓇᕈᐃᓗᑎᒃ 
ᖃᓄᐃᓕᐅᖅᑐᓂᑦ ᑮᓇᐅᔭᖅᑎᑦᑎᓂᕐᒥᒃ, ᐃᑲᔪᖅᑎᐊᕋᓱᖕᓂᕐᒧᓪᓗ ᐊᒻᒪᓗ ᐃᑲᔪᖅᓲᑎᓄᑦ ᐃᑲᔪᖅᓱᐃᓂᕐᒧᑦ ᐊᑐᕐᓗᑎᒃ 
ᓇᖕᒥᓂᖁᑎᒥᖕᓂᒃ ᑐᓴᐅᒪᔾᔪᑎᓕᕆᓂᒃᑯᑦ, ᐱᓕᕆᖃᑎᒌᒡᓗᑎᒃ ᒪᓂᓴᐃᓃᑦ, ᐊᒃᑐᐊᔪᑦ ᐃᓚᒋᔭᐅᔾᔪᑏᑦ, ᐅᕝᕙᓘᓐᓃᑦ ᑐᓂᓯᓂᖅ 
ᐱᔪᒥᓴᐅᑎᓂᒃ ᑭᓱᑐᐃᓐᓇᕐᓂᒃ ᑎᒥᐅᔪᓄᑦ ᐅᕝᕙᓘᓐᓃᑦ ᐱᓕᕆᓂᐅᔪᓂᑦ ᐱᔪᑎᒋᓪᓗᒋᑦ ᐅᑯᐊ:  

• ᐅᔾᔨᕆᔭᐅᒃᑲᓐᓂᓕᕐᓗᑎᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᒻᒪᓗ ᐱᓕᕆᐊᖏᑦ; 
• ᐱᓕᕆᖃᑎᒌᒃᑎᑦᑎᓂᖅ ᑎᒍᒥᐊᖅᑎᐅᖃᑕᐅᔪᓂᒃ ᐊᒻᒪ ᐅᓄᕐᓂᖅᓴᓂᒃ ᓄᓇᓕᖕᓂ; ᐊᒻᒪᓗ 
• ᐱᔪᒥᓴᐃᓗᑎᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑕᐅᑐᖅᑰᑕᖏᓐᓂᒃ, 

ᐱᒻᒪᕆᐅᒋᔭᖏᓐᓂᒃ ᐊᒻᒪᓗ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᖃᓄᖅᑑᕈᑎᒃᓴᓄᑦ 
ᑐᕌᒐᖏᑦ.  

 
ᑮᓇᐅᔭᖃᖅᑎᑦᑎᓂᖅ, ᐱᔪᒥᓴᐃᓂᖅ, ᐃᑲᔪᑦᑎᐊᕋᓱᖕᓂᕐᒧᓪᓗ ᐱᓕᕆᖃᑎᒌᖕᓂᖅ 
 
ᑐᒃᓯᕋᐅᑏᑦ ᑐᓂᔭᐅᔪᓐᓇᖅᑐᑦ ᑎᑎᖅᑲᑎᑦ ᐊᐅᓚᑦᑎᔨᒧᑦ, ᑐᓴᐅᒪᖃᑎᒌᒃᑐᓕᕆᓂᕐᒧᑦ ᐃᓱᒪᒃᓴᖅᓯᐅᕈᑕᐅᖁᓪᓗᒋᑦ ᐊᒻᒪᓗ 
ᐊᖏᖅᑕᐅᖁᓪᓗᒋᑦ.  
 
ᐊᑐᓂ ᑐᒃᓯᕋᐅᑦ ᓇᓗᓇᐃᔭᐃᓯᒪᓪᓗᐊᖅᑐᑦ ᖃᓄᖅ ᐊᑐᖅᑕᐅᓂᐊᕐᒪᖔᑕ ᐃᑲᔫᓯᐊᑦ, ᐱᔪᓯᓴᐃᔾᔪᑏᑦ, ᐊᒻᒪᓗ/ᐅᕝᕙᓘᓐᓃᑦ 
ᐃᑲᔪᑦᑎᐊᕋᓱᖕᓂᕐᒧᑦ ᒪᓕᖁᓪᓗᒋᑦ ᐱᔾᔪᑎᖏᓐᓄᑦ ᑎᑎᕋᖅᓯᒪᔪᓄᑦ ᖁᓛᓂᑦ.  
 
ᑐᒃᓯᕋᐅᑏᑦ ᐃᓱᒪᒃᓴᖅᓯᐅᕈᑕᐅᖃᑦᑕᕐᓂᐊᖅᑐᑦ ᐊᑐᓃᖅᑕᕐᓗᒋᑦ. ᑐᒃᓯᕋᖅᑐᑦ ᑎᑭᐅᑎᔪᐃᓐᓇᐅᒐᓗᐊᖅᑎᓪᓗᒋᑦ ᖁᓛᓃᑦᑐᓂᒃ 
ᒪᓕᒃᑕᐅᔭᕆᐊᓕᖕᓂᒃ, ᑕᐃᒪᐃᓪᓚᕆᖕᓂᐊᕐᓂᕋᐃᙱᑦᑐᖅ ᑐᒃᓯᕋᖅᑐᖅ ᐊᖏᖅᑕᓗᓂ.  
 
  



 •  ᑮᓇᐅᔭᖃᖅᑎᑦᑎᓂ ᕐᒧ ᑦ  ᐊ ᑦ ᑕ ᕐᓇᖅᑕᐃᓕᒪᓂ ᕐᒧ ᑦ  ᐃᓕᓐᓂᐊᒐ ᒃ ᓴᓄᑦ  •  2 0

ᓄᓇᑦᓯᐊᒥᑦ ᐊᒻᒪᓗ ᓄᓇᕗᒻᒥ  00.09 
 

 

ᐱᓕᕆᖃᑎᖃᕐᓂᖅ 

 

ᐊᑐᓕᕐᕕᖓ: ᔪᓚᐃ 2, 2021  ᒪᑉᐱᖅᑐᒐᖅ 5 ᐅᑯᓇᓐᓂ 6 
ᐱᖁᔨᕗᖔᖅᑕᖅ: 21/06-010 
 

ᒪᓕᒐᖑᖅᑎᑕᐅᓯᒪᔪᓄᑦ ᐊᖏᖅᑏᑦ 
 
ᓄᓇᑦᓯᐊᒥᑦ ᐃᖅᑲᓇᐃᔭᖅᑎᒧᑦ ᐋᓐᓂᖅᑐᖅᓯᐅᑎᓕᕆᔨᒃᑯᑦ 
ᒪᓕᒐᖅ: 
 

ᐃᓚᖓ 94 

ᓄᓇᕗᒻᒥ ᐃᖅᑲᓇᐃᔭᖅᑎᒧᑦ ᐋᓐᓂᖅᑐᖅᓯᐅᑎᓕᕆᔨᒃᑯᑦ 
ᒪᓕᒐᖅ:  
 

ᐃᓚᖓ 94 

ᓄᓇᑦᓯᐊᒥᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᖅ: 
 

ᐃᓚᖓ 22 

ᓄᓇᕗᒻᒥ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᖅ: 
 

ᐃᓚᖓ 22 

ᓄᓇᑦᓯᐊᒥᑦ ᓴᓴᐃᔭᑎᓄᑦ ᐱᖁᔭᖅ 
 

 

ᓄᓇᕗᒻᒥ ᓴᓴᐃᔭᑎᓄᑦ ᐱᖁᔭᖅ  
  
ᓄᓇᑦᓯᐊᒥᑦ ᓇᖕᒥᓂᖃᖅᑎᓄᑦ ᑲᑐᔾᔨᖃᑎᒌᓄᑦ ᐱᖁᔭᖅ  
  
ᓄᓇᕗᒻᒥ ᓇᖕᒥᓂᖃᖅᑎᓄᑦ ᑲᑐᔾᔨᖃᑎᒌᓄᑦ ᐱᖁᔭᖅ 
  

 

ᓄᓇᑦᓯᐊᒥᑦ ᑎᒥᐅᔪᓄᑦ ᑲᑐᔾᔨᖃᑎᒌᑦ ᐱᖁᔭᖅ  
  
  
ᓄᓇᕗᒻᒥ ᑎᒥᐅᔪᓄᑦ ᑲᑐᔾᔨᖃᑎᒌᑦ ᐱᖁᔭᖅ   
  
  
ᓄᓇᑦᓯᐊᒥᑦ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ:  ᑎᓕᓯᔾᔪᑕᐅᓯᒪᔪᑦ ᓈᓴᐅᑖ 805, 810 
  
ᓄᓇᕗᒻᒥ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ:  ᑎᓕᓯᔾᔪᑕᐅᓯᒪᔪᑦ ᓈᓴᐅᑖ 801 
  
 
ᖄᖏᖅᑐᓂ 
 
00.09 (ᔫᓂ 10/16) ᐱᓕᕆᖃᑎᖃᕐᓂᖅ 
00.09 (ᒫᑦᓯ 16/11) ᐱᓕᕆᖃᑎᖃᕐᓂᖅ 
  
 
 
 
 
 
 
 
 
  



 •  ᑮᓇᐅᔭᖃᖅᑎᑦᑎᓂ ᕐᒧ ᑦ  ᐊ ᑦ ᑕ ᕐᓇᖅᑕᐃᓕᒪᓂ ᕐᒧ ᑦ  ᐃᓕᓐᓂᐊᒐ ᒃ ᓴᓄᑦ  •  2 1

	ᐃᓚᓕᐅᔾᔭᐅᓯᒪᔪᖅ B: ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᒪᓕᒐᐃᑦ – ᐃᓕᓐᓂᐊᖅᑐᓕᕆᓂᖅ

 

16 
 

ᐃᓚᓕᐅᔾᔭᐅᓯᒪᔪᖅ B: ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᐃᑦ – ᐃᓕᓐᓂᐊᖅᑐᓕᕆᓂᖅ 
 
ᐃᓕᓐᓂᐊᒐᒃᓴᑐᐃᓐᓇᐃᑦ 
 
ᐃᓚᖓ 3, ᐊᕕᒃᑐᖅᓯᒪᔪᖅ 12(c): ᐃᖅᑲᓇᐃᔭᕐᕖᑦ ᐃᒪᐃᓕᐅᕆᐊᓖᑦ, ᐃᒃᐱᒋᔭᐅᓪᓗᓂ ᐃᖅᑲᓇᐃᔭᕐᕕᖕᒧᑦ ᐃᓃᑦ, ᑐᓂᓯᓗᑎᒃ 

ᑐᓴᐅᒪᔾᔪᑎᓂᒃ, ᒪᓕᒃᑕᐅᔭᕆᐊᓕᖕᓂᒃ, ᐃᓕᓐᓂᐊᒐᒃᓴᓂᒃ ᐊᒻᒪᓗ ᐊᖏᔪᖅᑳᑲᕐᓗᑎᒃ 
ᐱᑕᖃᕆᐊᖃᖅᑐᑦ ᓴᐳᔾᔭᐅᓯᒪᖁᓪᓗᒋᑦ ᐋᓐᓂᐊᖃᖅᑕᐃᓕᒪᓂᖏᑦ ᐊᒻᒪᓗ 
ᐊᑦᑕᕐᓇᖅᑕᐃᓕᒪᓂᖏᑦ ᐃᖅᑲᓇᐃᔭᖅᑏᑦ. 

 
ᐃᓚᖓ 3, ᐊᕕᒃᑐᖅᓯᒪᔪᖅ 16, ᐊᓪᓕᒃᑲᓐᓂᐅᔭᖅ 1: ᐃᖅᑲᓇᐃᔭᖅᑎᖁᑎᓕᒃ ᐅᔾᔨᖅᓱᑦᑎᐊᕐᓂᐊᖅᐳᖅ, ᐃᖅᑲᓇᐃᔭᕐᕕᖕᒥ 

ᐃᓂᒋᔭᖓᓂ: 
c) ᐊᖏᔪᖅᑳᑦ ᐱᐊᓂᖅᓯᓯᒪᔭᕆᐊᓖᑦ ᓈᒻᒪᒋᔭᐅᔪᒥᑦ ᒪᓕᒐᖅᑎᒍᑦ 

ᓱᖏᐅᓴᔾᔪᑎᒥᒃ ᐱᓕᕆᐊᒃᓴᒥᒃ; 
 
ᐃᓚᖓ 3, ᐊᕕᒃᑐᖅᓯᒪᔪᖅ 18, ᐊᓪᓕᒃᑲᓐᓂᐅᔭᖅ 1: ᐃᖅᑲᓇᐃᔭᕐᕕᒃ ᐃᒪᐃᓕᐅᕆᐊᓕᒃ ᐃᖅᑲᓇᐃᔭᖅᑎ 

ᐃᓕᓐᓂᐊᖅᓯᒪᓪᓚᑦᑖᕐᓗᓂ ᑭᓱᑐᐃᓐᓇᕐᓂᒃ ᐱᑕᖃᕆᐊᓕᖕᓂᒃ 
ᓴᐳᔾᔭᐅᓯᒪᖁᓪᓗᒋᑦ ᐋᓐᓂᐊᖃᖅᑕᐃᓕᒪᓂᖏᖏᑦ ᐊᒻᒪᓗ 
ᐊᑦᑕᕐᓇᖅᑕᐃᓕᒪᓂᖏᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕐᕕᖕᓂᑦ ᐃᓂᖓᓂᑦ 
ᐃᒪᐃᑎᓪᓗᒍ: 
a) ᐃᖅᑲᓇᐃᔭᖅᑎ ᐱᓕᕆᓯᒋᐊᕈᓂ ᐃᖅᑲᓇᐃᔭᕐᕕᐅᑉ ᐃᓂᖓᓂᑦ; 

ᐊᒻᒪᓗ  
b) ᐃᖅᑲᓇᐃᔭᖅᑎ ᓄᒃᑎᕈᓂ ᐊᑕᐅᓯᕐᒥᑦ ᐱᓕᕆᐊᒥᑦ ᐅᕝᕙᓘᓐᓃᑦ 

ᐃᖅᑲᓇᐃᔭᕐᕕᐅᑉ ᐃᓂᖓᓂᑦ ᐊᓯᐊᓄᑦ ᐊᔾᔨᒋᙱᒃᑯᓂᐅᒃ 
ᐃᖅᑲᓇᐃᔭᕐᕕᑐᖃᖓᓂᑦ ᐱᔾᔪᑎᒋᓪᓗᒋᑦ ᖁᐊᖅᓵᒃᓇᕈᓐᓇᖅᑐᑦ, 
ᐱᖁᑏᑦ, ᐃᒡᓗᕐᔪᐊᑦ ᒪᓕᒃᑕᐅᔭᕆᐊᓖᓪᓘᓐᓃᑦ. 

 
ᐃᓚᖓ 3, ᐊᕕᒃᑐᖅᓯᒪᔪᖅ 18, ᐊᓪᓕᒃᑲᓐᓂᐅᔭᖅ 2: ᑖᓐᓇ ᐃᓕᓐᓂᐊᕐᓂᖅ ᐱᑕᖃᕆᐊᖃᖅᑎᑕᐅᔪᖅ ᑖᔅᒧᒪ ᐊᓪᓕᒃᑲᓐᓂᐅᑉ 

ᐊᕕᒃᑐᖅᓯᒪᔪᓂᑦ (1) ᖁᓛᓂᑦ ᐱᖃᓯᐅᔾᔨᔭᕆᐊᓕᒃ: 
a) ᐱᓕᕆᔾᔪᓯᕐᓂᒃ ᐱᓕᕆᐊᖑᔭᕆᐊᖃᖅᑐᓂᒃ ᐃᑭᑦᑐᖃᕐᓂᕈᓂ 

ᐅᕝᕙᓘᓐᓃᑦ ᐊᓯᖏᓐᓂᒃ ᑐᐊᕕᕐᓇᖅᑐᓂᒃ;  
b) ᓇᓃᓐᓂᖏᑦ ᐋᓐᓂᖅᑐᓕᕆᔾᔪᑏᑦ ᐊᒻᒪ ᑐᐊᕕᕐᓇᖅᑐᓄᑦ ᓱᓇᒃᑯᑖᑦ 

ᐊᒻᒪᓗ ᐃᒡᓗᕐᔪᐊᑦ;  
c) ᓇᓗᓇᐃᔭᖅᑕᐅᓂᖏᑦ ᐊᑐᖅᑕᐅᔭᕆᐊᖃᙱᑦᑐᑦ ᐅᕝᕙᓘᓐᓃᑦ 

ᐅᐸᒃᑕᐅᔭᕆᐊᖃᙱᑦᑐᑦ;  
d) ᐅᔾᔨᖅᓱᕈᑏᑦ ᐊᑐᖅᑕᐅᔭᕆᐊᓖᑦ ᓴᐳᔾᔭᐅᓯᒪᖁᓪᓗᒋᑦ ᐃᖅᑲᓇᐃᔭᖅᑏᑦ 

ᖁᐊᖅᓵᕐᓇᕈᓐᓇᖅᑐᓂᒃ ᐱᖁᑏᑦ;  
e) ᐱᓕᕆᔾᔪᓰᑦ, ᐸᕐᓇᐅᑏᑦ, ᐊᑐᐊᒐᑦ, ᐱᓕᕆᐊᒃᓴᑦ ᐊᒃᑐᐅᔪᑦ 

ᐃᖅᑲᓇᐃᔮᒧᑦ ᐃᖅᑲᓇᐃᔭᕐᕕᖕᒥᑦ; ᐊᒻᒪᓗ  
f) ᓇᓕᐊᑐᐃᓐᓇᖅ ᐱᑕᖃᕆᐊᓖᑦ ᐋᓐᓂᐊᖃᖅᑕᐃᓕᒪᖁᓪᓗᒋᑦ ᐊᒻᒪᓗ 

ᐊᑦᑕᕐᓇᖅᑕᐃᓕᒪᖁᓪᓗᒋᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕐᕕᖕᒥᑦ. 

ᐃᓚᖓ 3, ᐊᕕᒃᑐᖅᓯᒪᔪᖅ 18, ᐊᓪᓕᒃᑲᓐᓂᐅᔭᖅ 3: ᐃᖅᑲᓇᐃᔭᕐᕕᒃ ᐱᓕᕆᑎᓪᓗᒋᑦ ᐃᖅᑲᓇᐃᔭᖅᑏᑦ ᐃᓕᓐᓂᐊᕐᓂᕐᒥᒃ 
ᐱᑕᖃᕆᐊᓕᖏᓂᒃ ᑖᒃᑯᓇᓂ ᐊᓪᓕᐅᓂᖅᓴᖅ ᐊᕕᒃᑐᖅᓯᒪᔪᓂᑦ (1) 
ᑐᓂᔭᐅᓯᒪᓗᓂ ᐃᖅᑲᓇᐃᔭᖅᑎᒧᑦ ᐃᖅᑲᓇᐃᔭᖅᑐᑐᑦ, ᐊᒻᒪᓗ 
ᐊᓯᐅᔨᓂᐊᙱᓪᓗᓂ ᐊᑭᓕᖅᑕᐅᔾᔪᑎᖓᓂᒃ ᐃᑲᔫᓯᐊᖓᓂᓪᓘᓐᓃᑦ 
ᐱᔾᔪᑕᐅᓗᓂ ᐱᕕᖃᓚᐅᕐᓂᖓᓄᑦ ᑕᐃᑲᓂ. 

 
ᐃᓚᖓ 3, ᐊᕕᒃᑐᖅᓯᒪᔪᖅ 18, ᐊᓪᓕᒃᑲᓐᓂᐅᔭᖅ 4:  ᐃᖅᑲᓇᐃᔭᕐᕕᒃ ᐃᖅᑲᓇᐃᔭᖅᑎᒥᒃ ᐃᒪᐃᑎᑦᑎᔭᕆᐊᖃᙱᓪᓗᓂ 

ᐅᕝᕙᓘᓐᓃᑦ ᐱᔪᓐᓇᖅᑎᑦᑎᙱᓪᓗᓂ ᐱᓕᕆᐊᒃᓴᓂᒃ ᑭᓯᐊᓂ 
ᐃᒪᐃᑦᑐᒪᒍᓂ: 
a) ᐃᖅᑲᓇᐃᔭᖅᑎᑦᑎᐊᕙᐅᒃᐸᑦ; ᐅᕝᕙᓘᓐᓃᑦ  
b) ᐱᓕᕆᐊᒃᓴᐅᕚ ᖃᓂᒌᒃᑐᓂᒃ ᐊᒻᒪᓗ ᓈᒻᒪᒃᑐᒥᒃ 

ᐅᐊᑦᑎᔭᐅᑦᑎᐊᕐᓂᖅ 
 
ᐃᓚᖓ 3, ᐊᕕᒃᑐᖅᓯᒪᔪᖅ 21, ᐊᓪᓕᒃᑲᓐᓂᐅᔭᖅ 2:  ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᕆᐊᖑᔪᖅ ᒪᑯᓂᖓ ᐃᓚᖃᕆᐊᓕᒃ:  
(h) ᐸᕐᓇᒃᓯᒪᔪᑎᓂᒃ ᐱᓕᒻᒪᒃᓴᐃᑎᑦᑎᓂᕐᒧᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ 
ᑲᒪᔨᐅᔪᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᖅᑲᓇᐃᔭᓗᑎᒃ ᐊᒻᒪᓗ 
ᐱᓕᕆᔾᔪᓯᐅᔪᑦ, ᐱᖃᓯᐅᑎᓗᒋᑦ ᐱᓕᕆᔾᔪᓯᐅᔪᑦ, ᐸᕐᓇᒃᓯᒪᔪᑎᑦ, 
ᐊᑐᐊᒐᐅᑦ ᐅᕝᕙᓗᓂᑦ ᐱᓕᕆᔪᑎᑦ ᐃᖅᑲᓇᐃᔭᖅᑎᑦᑎᔨ 
ᐋᖅᑭᒃᓯᔭᕆᐊᖃᒃᑎᑕᐅᓂᖓᓄᑦ; 

 
ᐃᓕᓐᓂᐊᕐᓂᕐᒧᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᑲᑎᒪᔨᐊᓛᓄᑦ ᐃᓚᒋᔭᐅᔪᑦ 
ᐊᒻᒪᓗ/ᐅᕝᕙᓘᓐᓃᑦ ᑭᒡᒐᖅᑐᖅᑏᑦ 
 
ᐃᓚᖓ 4, ᐊᕕᒃᑐᖅᓯᒪᔪᖅ 51, ᐊᓪᓕᒃᑲᓐᓂᐅᔭᖅ 1:  ᑲᑎᒪᔨᕋᓛᒥᑦ ᐋᖅᑭᒃᑕᐅᔪᖃᕈᓂ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ, 

ᐃᖅᑲᓇᐃᔭᖅᑎᖁᑎᓕᒃ ᓇᓗᓇᐃᖅᓯᓂᐊᖅᐳᖅ ᐃᒃᓯᕙᐅᑕᐅᖃᑕᐅᔪᑦ 
ᑲᑎᒪᔨᕋᓛᒥᑦ ᐱᓂᖏᓐᓂ ᐱᓕᒻᒪᒃᓴᓂᕐᒧᑦ ᐱᔾᔪᑎᓕᖕᒥᑦ 
ᐱᓕᕆᐊᒃᓴᖏᓐᓂ ᐊᒻᒪᓗ ᐊᐅᓚᓂᖏᓐᓂ ᑲᑎᒪᔨᕋᓛᓂᑦ. 

 
ᐃᓚᖓ 4, ᐊᕕᒃᑐᖅᓯᒪᔪᖅ 51, ᐊᓪᓕᒃᑲᓐᓂᐅᔭᖅ 2: ᑭᒡᒐᖅᑐᐃᔨᐅᔪᖅ ᓇᓗᓇᐃᖅᑕᐅᓯᒪᒍᓂ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ, 

ᐃᖅᑲᓇᐃᔭᖅᑎᖁᑎᓕᒃ ᓇᓗᓇᐃᖅᓯᓂᐊᖅᐳᖅ ᑭᒡᒐᖅᑐᐃᔨᐅᔪᒥᑦ 
ᐱᓂᖏᓐᓂ ᐱᓕᒻᒪᒃᓴᓂᕐᒧᑦ ᐱᔾᔪᑎᓕᖕᒥᑦ ᐱᓕᕆᐊᒃᓴᖏᓐᓂ ᐊᒻᒪᓗ 
ᐊᐅᓚᓂᖏᓐᓂ ᑭᒡᒐᖅᑐᐃᔨᐅᔪᓄᑦ. 

 
ᐃᓚᖓ 4, ᐊᕕᒃᑐᖅᓯᒪᔪᖅ 51, ᐊᓪᓕᒃᑲᓐᓂᐅᔭᖅ 3: ᐃᓚᒋᔭᐅᔪᒥ ᑲᑎᒪᔨᕋᓛᒥᑦ ᐅᕝᕙᓘᓐᓃᑦ ᑭᒡᒐᖅᑐᐃᔨᐅᔪᒥᑦ ᐃᓚᐅᒍᓂ 

ᐱᓕᒻᒪᒃᓴᓂᕐᒧᑦ, ᑲᑎᒪᓂᐅᔪᒥ ᐅᕝᕙᓘᓐᓃᑦ ᐃᓕᓐᓂᐊᕐᓂᐅᔪᒥ 
ᐃᓕᓴᖅᑎᑕᐅᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᕆᐊᖑᔪᓂ ᐱᓕᕆᐊᖑᔪᓄᑦ 
ᓇᐅᑦᑎᖅᓱᖅᑎᓄᑦ ᐅᕝᕙᓘᓐᓃᑦ ᐊᖏᖅᑕᐅᓯᒪᔪᒥ ᐱᓕᒻᒪᒃᓴᐃᓂᕐᒧᑦ 
ᐱᓕᕆᔨᐅᔪᓂᑦ, ᐃᖅᑲᓇᐃᔭᖅᑎᖁᑎᓕᒃ ᑐᓂᓯᓂᐊᖅᐳᖅ ᐃᓚᒋᔭᐅᔪᒥ 
ᐅᕝᕙᓘᓐᓃᑦ ᑭᒡᒐᖅᑐᐃᔨᐅᔪᒥᑦ ᐅᐸᒃᓯᒪᓂᖓᓂ ᐃᖅᑲᓇᐃᔭᖅᑐᑎᑐᑦ 
ᐊᒪᓗ ᓇᓗᓇᐃᖅᓯᓗᓂ ᐊᓯᐅᔨᔾᔮᙱᓐᓂᖓᓂ ᐊᑭᓕᐅᑕᐅᔪᒥᑦ 
ᐅᕝᕙᓘᓐᓃᑦ ᐱᕙᓪᓕᕈᑎᓂᑦ ᐱᔾᔪᑕᐅᔪᒥ ᐃᓚᐅᓂᐅᔪᒧᑦ. 

ᐃᑭᐊᖅᖠᒥᐅᑕᕐᓄᑦ ᐃᓕᓐᓂᐊᕐᓂᖅ 
 
ᐃᓚᖓ 24, ᐊᕕᒃᑐᖅᓯᒪᔪᖅ 377, ᐊᓪᓕᒃᑲᓐᓂᐅᔭᖅ: 1. ᐃᖅᑲᓇᐃᔭᕐᑰᒃ ᐃᒪᐃᓕᐅᓪᓚᑦᑖᕆᐊᓕᒃ ᑖᒃᑯᐊ ᐃᖅᑲᓇᐃᔭᖅᑏᑦ 

ᓇᔫᑎᓐᓂᕈᑎᒃ ᐃᑭᐊᖅᖠᒥᐅᑕᐅᑉ ᐳᔪᕋᖏᓐᓂᒃ ᓴᖅᑭᓯᒪᔪᓂᒃ 
ᐃᑭᐊᖅᖠᒥᐅᑕᑦ ᑲᒪᒋᔭᐅᓂᖏᓄᑦ ᐃᓕᓐᓂᐊᖅᑎᑕᐅᓯᒪᓗᑎᒃ 
ᐊᑦᑕᕐᓇᙱᑦᑐᒥᒃ ᑲᒪᔪᓐᓇᖁᓪᓗᒋᑦ ᐃᑭᐊᖅᖠᒥᐅᑕᕐᓂᒃ ᓈᒻᒪᒃᑑᓗᓂ 
ᖁᕝᕙᓯᓕᕇᖏᑦ ᖁᐊᖅᓵᕐᓇᕈᓐᓇᖅᑐᑦ ᐃᑭᐊᖅᖠᒥᐅᑕᑦ 
ᑲᒪᒋᔭᐅᖃᑦᑕᕐᓂᖏᓐᓄᑦ ᐋᖅᑭᒃᑕᐅᓯᒪᔪᑦ ᐅᐃᒍᕐᒥᑦ X. 
2. ᐃᖅᑲᓇᐃᔭᖅᑎ ᐱᓕᕆᔭᕆᐊᖃᙱᑦᑐᖅ ᑕᒪᒃᑯᓄᖓ 
ᐃᑭᐊᖅᖠᒥᐅᑕᕐᓄᑦ ᑲᔪᓯᓂᐅᔪᓂᒃ ᑭᓯᐊᓂ ᐃᖅᑲᓇᐃᔭᖅᑎ 
ᐱᐊᓂᒃᓯᓯᒪᒍᓂ ᐃᓕᓐᓂᐊᕐᓂᕐᒧᑦ ᐊᑐᐃᓐᓇᐅᑎᑕᐅᔪᒥᒃ ᒪᓕᒃᖢᒍ 
ᐃᓚᒃᑲᓐᓂᖓ (1). 

 
ᐃᓕᓐᓂᐊᕐᓂᖅ ᖃᑦᑎᕆᔨᓄᑦ 
 
ᐃᓚᖓ 32, ᐊᕕᒃᑐᖅᓯᒪᔪᖅ 479, ᐊᓪᓕᒃᑲᓐᓂᐅᔭᖅ 1: ᐃᖅᑲᓇᐃᔭᕐᕕᒃ ᐃᒪᐃᓕᐅᓪᓚᑦᑖᕆᐊᓕᒃ (a) ᖃᑦᑎᕆᔩᑦ 

ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ ᐃᓕᓐᓂᐊᕆᐊᖃᓕᕌᖓᑕ ᑖᒃᑯᐊ 
ᖃᑦᑎᕆᔩᑦ ᐊᑦᑕᕐᓇᙱᑦᑐᒥᒃ ᐱᓕᕆᔪᓐᓇᖁᓪᓗᒋᑦ ᐱᓕᕆᐊᒃᓴᒥᖕᓂᒃ; (b) 
ᐃᓕᓐᓂᐊᕐᓂᖅ ᐱᑕᖃᕆᐊᓕᒃ ᑎᑎᕋᖅᓯᒪᔪᒥᑦ (a) ᐊᑐᐃᓐᓇᕈᖅᑕᐅᓗᓂ 
ᐊᔪᙱᑦᑐᒧᑦ; ᐊᒻᒪᓗ (c) ᑎᑎᖅᑲᖏᑦ ᐱᓯᒪᔭᐅᓗᑎᒃ 
ᐃᓕᓐᓂᐊᕐᓂᐅᓚᐅᖅᑐᑦ ᐊᑐᓂ ᖃᑦᑎᕆᔨᒧᑦ.  

	ᐃᓚᓕᐅᔾᔭᐅᓯᒪᔪᖅ C: ᑮᓇᐅᔭᖃᖅᑎᑦᑎᓂᕐᒧᑦ 
ᐃᓕᓐᓂᐊᕈᑎᒃᓴᓄᑦ ᑎᒥᐅᔪᑦ ᑲᓇᑕᓗᒃᑖᒥᑦ
ᐃᓚᓕᐅᔾᔭᐅᓯᒪᔪᖅ C – ᐱᔪᓐᓇᕐᓂᖃᕐᕕᒋᔭᖓᓂ ᖃᐅᔨᓴᕐᓂᖅ  

ᑲᓇᑕᒥ ᐱᔪᓐᓇᕐᓂᖃᕐᕕᒋᔭᖓ ᑭᓇᐅᔭᖃᕐᑎᑕᐅᔪᑦ ᐊᑦᑕᕐᓇᕐᑕᐃᓕᒪᓂᕐᒧᑦ ᑲᑐᔾᔨᖃᑎᒋᑦ* 

 ᐳᕆᑎᔅ 
ᑲᓚᒻᐱᐊ  ᐃᐅᓪᐴᕐᑕ ᓵᓯᑳᑦᓱᐋᓐ ᒫᓇᑑᐸ ᐋᓐᑎᐅᕆᐅ ᑯᐸᐃᒃ ᓂᐅ ᐳᕋᓐᓯᐅᐃᒃ ᓅᕙ ᓯᑰᓴ 

ᖃᓱᕙᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᑲᑐᔾᔨᖃᑎᒋᖑᔪᑦ 
ᑭᓇᐅᔭᖃᕐᑎᑕᐅᔪᑦ 
ᐃᖅᑲᓇᐃᔭᕐᑎᑦ 
ᐊᑦᑕᕐᓇᕐᑕᐃᓕᒪᓂᕐᒧᑦ 
ᑲᑎᒪᔨᖏᓐᓂᑦ? 

13 7 7 5 6 10 3 7 

ᑭᓇᐅᔭᐃᑦ ᑐᓂᔭᐅᔪᑦ 
ᐅᑎᕐᑎᑕᐅᔭᕆᐊᖃᕐᐸᑦ 
ᓴᓇᕕᖕᓄᑦ ᐊᑐᕐᓗᒋᑦ 
ᐊᑭᓕᒐᒃᓴᖑᕐᑎᑕᐅᔪᑦ 
ᖃᐅᔨᓴᕐᑕᐅᓂᖏᓐᓂ? 

ᐄ ᐄ ᐄ ᐄ 

ᐄ – 4 ᓴᓇᕕᑦ 
ᑐᖓᕕᐅᓪᓗᑎᒃ ᐊᒻᒪᓗ 
2 ᐃᑲᔪᕐᑎᐅᔪᑦ 
ᑕᒪᕐᒥᒃ 
ᐃᖃᓇᐃᔭᕐᕕᖕᓂ 

ᐄ ᐄ ᐄ 

ᖃᓄᑎᒋ ᐳᓴᓐᑎᖓ 
ᐊᑭᓕᕆᐊᓕᑦ ᐃᖃᓇᐃᔭᕐᕕᑦ 
ᓴᐳᒻᒥᔭᐅᕙᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᑲᑐᔾᔨᖃᑎᒋᖑᔪᑦ? 

 40%  30.9%  34.1%  48% 

ᖃᓄᕐᓕ 
ᐅᓂᒃᑲᓕᐅᖃᑦᑕᕆᐊᖃᕐᐸᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᑲᑐᔾᔨᖃᑎᒋᖑᔪᑦ 
ᐱᔪᓐᓇᕐᓂᖃᕐᕕᒋᔭᖓ? 

 

ᒪᓕᒃᓯᒪᔪᖅ 
ᖃᓐᑐᓚᖃᕐᓂᕐᒧᑦ 
ᐃᓗᓕᖏᓐᓂ 

ᐊᕐᕌᒍᑕᒫᑦ ᐊᕋᒍᑕᒪᑦ 
ᐱᔭᕐᓴᕆᔭᖏᓐᓂᒃ 
ᐸᕐᓇᐅᑎᑦ 
ᐊᒻᒪᓗ ᐊᕋᒍᑕᒪᑦ 
ᐊᑐᕐᓂᐊᕐᑐᑦ 
ᑭᓇᐅᔭᐃᑦ 

  

ᐊᕋᒍᑕᒪᑦ ᐅᓂᒃᑲᓕᐊᖏᑦ 
(ᐱᖃᓯᐅᑎᓪᓗᒋᑦ 
ᑭᓇᐅᔭᐃᑦ 
ᐅᓂᒃᑲᓕᐊᖑᔪᑦ), ᐊᕋᒍ 
ᐊᕙᖓᓂ ᑭᓇᐅᔭᐃᑦ 
ᐅᓂᑲᓕᐊᖑᔪᑦ ᐊᒻᒪᓗ 
ᐊᕋᒍᑕᒪᑦ ᓈᓴᕐᑕᐅᓯᒪᔪᑦ 
ᑭᓇᐅᔭᐃᑦ 
ᐅᓂᒃᑲᓕᐊᖑᔪᑦ 

 

*ᐅᑕᒃᑯᐊ ᑎᑎᕋᕐᑕᐅᓕᕐᑎᓪᓗᒋᑦ ᐅᖃᐅᓯᒃᓴᐅᔪᑦ ᑎᙱᕋᕐᓯᒪᔪᑦ, ᓄᓇᓕᖃᕐᕕᐅᔪᖅ ᐳᓕᓐᔅ ᐃᑦᕗᑦ ᐊᐃᓚᓐ ᐱᑕᖃᖏᑦᑐᖅ  
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑐᔾᔨᖃᑎᒋᖑᔪᑦ ᐅᕙᓗᓐᓂᑦ ᐊᔾᔨᐸᓗᖏᓐᓂᒃ ᑭᓇᐅᔭᖃᕐᑎᑕᐅᔪᓂᒃ  
ᑭᓇᐅᔭᕐᓴᕋᓱᖏᑦᑐᑦ ᑎᒥᐅᔪᑦ.  

	ᐃᓚᓕᐅᔾᔭᐅᓯᒪᔪᖅ D: ᐊᑮᑦ ᐊᒃᑐᖅᑕᐅᔪᑦ 
ᐊᕕᒃᑐᖅᓯᒪᔪᓂᑦ ᐊᓪᓕᐅᓂᖅᓴᓄᑦ

6

   ᖄᒃᑲᓐᓂᐊᒍᑦ ᐊᑭᖓᓄᑦ 
ᐃᓚᒋᔭᐅᔪᖅ ᐊᑐᕐᓗᓂ 

ᒫᓐᓇᐅᔪᖅ ᐱᓕᕆᔾᔪᑎᒥᑦ 
(ᐊᒃᑐᖅᓯᔪᓐᓇᖅᑐᓂᒃ ᐃᒪᓐᓇ 

ᐊᑐᓂ ᐊᕕᒃᑐᖅᓯᒪᔪᓂᑦ 
ᐊᓪᓕᐅᓂᖅᓴᓂᑦ) 

ᖄᒃᑲᓐᓂᐊᒍᑦ ᐊᑭᒋᔭᐅᔪᑦ 
ᐃᖅᑲᓇᐃᔭᖅᑎᖁᑎᓕᖕᓄᑦ 
ᑎᑭᐅᒪᓗᓂ $750,000 

ᖄᒃᑲᓐᓂᐊᒍᑦ ᐊᑭᒋᔭᐅᔪᑦ 
ᐊᕕᒃᑐᖅᓯᒪᔪᓄᑦ 
ᐊᓪᓕᐅᓂᖅᓴᓄᑦ 

ᑎᑭᐅᒪᓗᓂ $750,000 

 ᖄᒃᑲᓐᓂᐊᒍᑦ ᐊᑭᖓᓄᑦ 
ᐃᓚᒋᔭᐅᔪᖅ 100 ᐳᓴᓐᒥᒃ 

ᐊᑭᓕᖅᑕᐅᑉᐸᑦ 
ᐃᓛᒃᑰᖓᔪᓄᑦ 

ᐊᕕᒃᑐᖅᓯᒪᔪᒧᑦ ᐅᕝᕙᓘᓐᓃᑦ 
ᐊᕕᒃᑐᖅᓯᒪᔪᓂᑦ 
ᐊᓪᓕᐅᓂᖅᓴᓂᑦ 

ᖄᒃᑲᓐᓂᐊᒍᑦ ᐊᑭᒋᔭᐅᔪᑦ 
ᐃᖅᑲᓇᐃᔭᖅᑎᖁᑎᓕᖕᓄᑦ 
ᑎᑭᐅᒪᓗᓂ $750,000 

ᖄᒃᑲᓐᓂᐊᒍᑦ 
ᐊᑭᒋᔭᐅᔪᑦ 

ᐊᕕᒃᑐᖅᓯᒪᔪᓄᑦ 
ᐊᓪᓕᐅᓂᖅᓴᓄᑦ 

ᑎᑭᐅᒪᓗᓂ $750,000 

 

ᐊᕕᒃᑐᖅᓯᒪᔪᓂᑦ 
ᐊᓪᓕᐅᓂᖅᓴᑦ 

# 

ᐊᕕᒃᑐᖅᓯᒪᔪᓂᑦ ᐊᓪᓕᐅᓂᖅᓴᑦ ᑕᐃᒎᓯᐊ ᑲᑎᓪᓗᒋᑦ 
ᖃᐅᔨᓴᖅᑕᐅᔭᕆᐊᓖᑦ 

ᐊᑭᓖᔾᔪᑎᐅᔪᓄᑦ 

ᑐᙵᕕᖃᖅᑐᖅ 
ᐊᑐᐃᓐᓇᐅᑎᑦᑎᓂᕐᒥᑦ  

$750,000 
ᑮᓇᐅᔭᖃᖅᑎᑦᑎᓂᕐᒥᑦ 

ᑐᙵᕕᖃᖅᑐᖅ ᑖᔅᓱᒥᖓ 
$100,000 ᑮᓇᐅᔭᓕᐊᓄᑦ 

ᐊᑭᓖᔾᔪᑏᑦ 

ᑐᙵᕕᖃᖅᑐᖅ 
ᑲᑎᓪᓗᒋᑦ 

ᖃᐅᔨᓴᖅᑕᐅᔭᕆᐊᓖᑦ 
ᐊᑭᓖᔾᔪᑎᐅᔪᓄᑦ 
ᐊᕕᒃᑐᖅᓯᒪᔪᓂᑦ 
ᐊᓪᓕᐅᓂᖅᓴᓂᑦ 

 ᑐᙵᕕᖃᖅᑐᖅ ᑖᔅᓱᒥᖓ 
$750,000 

ᑮᓇᐅᔭᖃᖅᑎᑦᑎᓂᕐᒥᑦ 

ᑐᙵᕕᖃᖅᑐᖅ ᑖᔅᓱᒥᖓ 
$100,000 ᑮᓇᐅᔭᓕᐊᓄᑦ 

ᐊᑭᓖᔾᔪᑏᑦ 

ᑐᙵᕕᖃᖅᑐᖅ 
ᑲᑎᓪᓗᒋᑦ 

ᖃᐅᔨᓴᖅᑕᐅᔭᕆᐊᓖᑦ 
ᐊᑭᓖᔾᔪᑎᐅᔪᓄᑦ 
ᐊᕕᒃᑐᖅᓯᒪᔪᓂᑦ 
ᐊᓪᓕᐅᓂᖅᓴᓂᑦ 

 

2 ᐅᔭᕋᒃᓯᐅᖅᕕᓕᕆᔩᑦ, ᐅᖅᓱᐊᓗᓕᕆᔩᑦ ᐊᒻᒪ ᒐᓴᓖᓕᕆᔩᑦ      $0.12    
22 ᐅᔭᕋᖕᓂᐊᕐᓂᕐᒧᑦ ᐊᐅᓚᑕᐅᔪᑦ ᐊᒻᒪᓗ ᑭᓂᖅᑐᖅ ᐊᒻᒪ  

ᒑᓯᒃᓴᓂ ᐃᑰᑕᕐᓂᖅ 
$625,000,000 $0.02 $22 $137,500  $0.12 $120 $750,000  

27 ᐅᔭᕋᓐᓂᐊᕐᓂᕐᒧᑦ ᐱᔨᑦᑎᕋᐅᑏᑦ $48,701,299 $0.03 $29 $14,123  $1.54 $1,540 $750,000  
4 ᐃᒡᓗᕐᔪᐊᑦ ᐊᒻᒪᓗ ᓄᓇᓖᑦ ᐊᑐᖅᐸᒃᑕᖏᑦ 

ᐊᐅᓚᔪᓐᓇᖁᓪᓗᒋᑦ 
     $0.18    

41 ᓱᓇᑐᐃᓇᓐᓄᑦ ᐃᒡᓗᓕᐅᖅᑎᑦ $241,935,484 $0.05 $47 $113,710  $0.31 $310 $750,000  
43 ᐱᖁᑎᓄᑦ ᐊᐅᓚᑦᑎᓂᕐᒧᑦ, ᓇᐹᖅᑐᓕᕆᓂᕐᒧᑦ ᐊᒻᒪ  

ᐃᒫᓂ ᓇᑉᐸᖅᑎᕆᓂᕐᒧᑦ 
$115,384,615 $0.04 $35 $40,385  $0.65 $650 $750,000  

46 ᐊᐅᓚᐅᑎᓂ ᐃᓕᐅᕋᐃᓂᕐᒥᑦ ᐊᒻᒪ ᐱᔨᑦᑎᕋᕐᓂᕐᒥᑦ $60,975,610 $0.04 $44 $26,829  $1.23 $1,230 $750,000  
5 ᐃᖏᕐᕋᔪᓕᕆᓂᖅ      $0.37    
51 ᖃᖓᑕᓲᑦ $105,633,803 $0.03 $31 $32,746  $0.71 $710 $750,000  
53 ᓄᓇᒃᑰᕈᑎᑦ $40,322,581 $0.02 $19 $7,661  $1.86 $1,860 $750,000  
54 ᓄᓇᒃᑰᕈᑎᕐᔪᐊᑦ, ᐊᑐᖅᑕᐅᓲᑦ ᐊᒻᒪ ᐅᖓᓯᒃᑐᓕᐊᕈᔾᔨᓲᑦ ᐊᒻᒪ  

ᐃᒪᒃᑯᑦ ᐃᖏᕐᕋᕈᑕᐅᓲᑦ 
$56,818,182 $0.07 $66 $37,500  $1.32 $1,320 $750,000  

6 ᓴᓇᔪᓕᕆᓂᖅ      $0.25    
62 ᓂᐅᕕᐊᒃᓴᐃᑦ, ᐃᓗᐃᑦᑑᑕᐅᓈᖅᖢᒋᑦ ᓂᐅᕕᕐᓂᖅ ᐊᒻᒪᓗ 

ᖃᐅᒻᒪᖅᑯᑎᓂᒃ ᓴᓇᓂᖅ 
$214,285,714 $0.02 $22 $47,143  $0.35 $350 $750,000  

66 ᓄᓇᓯᐅᑎᓄᑦ ᓂᐅᕕᐊᒃᓴᖃᕐᓂᖅ ᐊᒻᒪ ᐱᔨᑦᑎᕋᖅᑏᑦ $87,209,302 $0.03 $32 $27,907  $0.86 $860 $750,000  
7 ᐱᔨᑦᑎᕋᖅᑏᑦ      $0.16    
71 ᓇᖕᒥᓂᖃᕐᓂᕐᒧᑦ, ᑐᓴᐅᒪᖃᑎᒌᒍᑎᓄᑦ ᐊᒻᒪᓗ 

ᖁᕕᐊᒋᔭᐅᕙᒃᑐᓄᑦ ᐱᔨᑦᑎᕋᖅᑏᑦ 
$300,000,000 $0.01 $8 $24,000  $0.25 $250 $750,000  

74 ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᖃᓄᐃᑦᑕᐃᓕᒪᓂᕐᒧᑦ ᐊᒻᒪ 
ᑐᐊᕕᕐᓇᖅᑐᓕᕆᓂᕐᒧᑦ ᐱᔨᑦᑎᕋᖅᑏᑦ 

$80,645,161 $0.03 $25 $20,161  $0.93 $930 $750,000  

76 ᑐᔪᕐᒥᕖᑦ, ᓂᕿᖃᖅᑎᑦᑎᓂᖅ, ᓂᖀᑦ ᐊᒻᒪᓗ ᐃᒥᒐᒃᓴᓄᑦ 
ᐱᔨᑦᑎᕋᖅᑏᑦ 

$94,936,709 $0.02 $18 $17,089  $0.79 $790 $750,000  

8 ᑭᒃᑯᑐᐃᓐᓇᕐᓄᑦ ᐊᐅᓚᑦᑎᔾᔪᑏᑦ      $0.05    
81 ᓄᓇᑦᓯᐊᕐᒥ ᒐᕙᒪᒃᑯᑦ, ᓄᓇᕗᒻᒥ ᒐᕙᒪᒃᑯᑦ ᐊᒻᒪᓗ  

ᐃᓄᓕᒫᓄᑦ ᐊᐅᓚᔪᓐᓇᐅᑎᓄᑦ 
$1,071,428,571 $0.01 $13 $139,286  $0.07 $70 $750,000  

82 ᐱᔪᓐᓇᕐᓂᖃᖅᑐᑦ $241,935,484 $0.02 $23 $55,645  $0.31 $310 $750,000  
           

ᓂᒋᐊᓂ 
ᐊᕕᑦᑐᖅᓯᒪᔪᓂᑦ 

ᐊᑭᖏᑦ 
ᐋᖅᑭᒃᓯᒪᕙᒌᖅᑐᑦ 

ᐃᖅᑲᓇᐃᔭᖅᑎᖁᑎᖃᖅᑐᓕᒫᑦ ᐊᑭᓖᓐᓂᖅᐸᑕ  
ᑖᔅᓱᒥᖓᔅᓴᐃᓴᖅ ᐊᑭᒥᑦ 

 $0.02 $20 $750,000  ᐊᑐᙱᑦᑐᖅ ᐊᑐᙱᑦᑐᖅ ᐊᑐᙱᑦᑐᖅ  

 

 •  ᑮᓇᐅᔭᖃᖅᑎᑦᑎᓂ ᕐᒧ ᑦ  ᐊ ᑦ ᑕ ᕐᓇᖅᑕᐃᓕᒪᓂ ᕐᒧ ᑦ  ᐃᓕᓐᓂᐊᒐ ᒃ ᓴᓄᑦ  •  2 6

ᐃᓚᓕᐅᔾᔭᐅᓯᒪᔪᖅ D: ᐊᑮᑦ ᐊᒃᑐᖅᑕᐅᔪᑦ ᐊᕕᒃᑐᖅᓯᒪᔪᓂᑦ ᐊᓪᓕᐅᓂᖅᓴᓄᑦ



 •  ᑮᓇᐅᔭᖃᖅᑎᑦᑎᓂ ᕐᒧ ᑦ  ᐊ ᑦ ᑕ ᕐᓇᖅᑕᐃᓕᒪᓂ ᕐᒧ ᑦ  ᐃᓕᓐᓂᐊᒐ ᒃ ᓴᓄᑦ  •  2 7

ᐃᓚᓕᐅᔾᔭᐅᓯᒪᔪᖅ E: ᑐᑭᖏᑦ 
 
ᐊᔾᔨᐅᙱᑦᑐᑦ ᐊᑮᑦ 
ᐊᔾᔨᐅᙱᑦᑐᑦ ᐊᑮᑦ ᑮᓇᐅᔭᐅᔪᑦ ᑲᑎᖅᓱᖅᑕᐅᔪᑦ ᑎᒥᐅᔪᓂᑦ (ᑕᕝᕙᓂ, ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏ) ᐱᓕᕆᔾᔪᔾᔨᓪᓗᑎᒃ ᐱᖓᔪᒋᔭᐅᔪᓂᒃ-ᑎᒥᐅᔪᓂᒃ (ᐊᑦᑕᕐᓇᖅᑕᐃᓕᒪᕐᓂᕐᒧᑦ ᐱᓕᒻᒪᒃᓴᐅᑎᓄᑦ ᑎᒥᐅᔪᑦ) 
ᑖᒃᑯᓇᙵᑦ ᑎᒍᒥᐊᖅᑎᐅᖃᑕᐅᒐᔪᒃᑐᓂᒃ (ᐃᖅᑲᓇᐃᔭᕐᕖᑦ) ᐱᔾᔪᑎᖃᓪᓚᑦᑖᖅᖢᑎᒃ (ᐱᓕᒻᒪᒃᓴᓂᖅ).  
 
ᐃᖅᑲᓇᐃᔭᖅᑏᑦ ᓴᐳᔾᔭᐅᓯᒪᓂᖏᓐᓄᑦ ᑮᓇᐅᔭᑦ 
ᑲᑎᓗᒃᑖᖅᖢᒋᑦ ᐊᑮᑦ ᓇᓪᓕᐅᒃᑯᒫᓕᕆᔾᔪᑎᓄᑦ ᐊᑐᖃᑎᒌᒍᑕᐅᔪᖅ ᐃᖅᑲᓇᐃᔭᕐᕕᓗᒃᑖᓄᑦ. ᐃᖅᑲᓇᐃᔭᕐᕕᓗᒃᑖᑦ ᑐᓂᓯᖃᑦᑕᖅᑐᑦ 
ᑮᓇᐅᔭᖃᕐᕕᐅᒐᔪᒃᑐᒥᒃ ᑕᐃᔭᐅᔪᒥᒃ ᐃᖅᑲᓇᐃᔭᖅᑏᑦ ᓴᐳᔾᔭᐅᓯᒪᓂᖏᓐᓄᑦ ᑮᓇᐅᔭᑦ. 
 
ᖃᐅᔨᓴᖅᑕᐅᓂᕐᒧᑦ ᐊᑮᑦ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᑐᐃᓐᓇᐅᑎᑦᑎᓲᖅ ᐊᑭᓕᕆᐊᓕᖕᓂᒃ, ᐊᑐᖅᑕᐅᒐᔪᓲᖅ 
ᓴᓇᔨᕐᔪᐊᓄᑦ ᓇᓪᓕᐅᒃᑯᒫᖏᓐᓄᑦ. ᑕᒪᓐᓇ ᑐᑭᖃᖅᑐᖅ ᐃᖅᑲᓇᐃᔭᖅᑎᖁᑎᓖᑦ ᐅᓗᕆᐊᓇᖅᑐᒦᑦᑐᑦ ᓴᓇᔨᕐᔪᐊᖑᓪᓗᑎ 
ᐊᕕᒃᑐᖅᓯᒪᒃᑲᓐᓂᖅᑐᓄᑦ. ᑖᓐᓇ ᓴᐳᔾᔨᓯᒪᔪᖅ ᐊᑐᓂ ᐃᖅᑲᓇᐃᔭᕐᕕᖕᓂᒃ ᐅᓄᖅᓯᒋᐊᕐᔪᐊᖁᓇᒋᑦ ᐊᑭᓕᐅᑎᖏᑦ ᐊᑐᕐᓂᖅᐸᑕ 
ᐅᔾᔨᙱᑦᑐᒥᒃ ᐅᓄᖅᓯᒋᐊᕐᕈᑎᕐᔪᐊᓂᒃ ᑕᑕᑎᕆᓯᒪᔭᖏᓐᓄᑦ. 
 
ᐊᕕᒃᑐᖅᓯᒪᔪᑦ 
ᑕᒪᕐᒥᓗᒃᑖᖅᓯᒪᔪᑦ ᐊᕕᒃᑐᖅᓯᒪᔪᑦ ᓴᓇᕝᕕᐅᔪᑦ ᐃᖅᑲᓇᐃᔭᕐᕖᑦ ᐃᓕᓯᒪᔭᐅᕝᕕᖏᑦ. ᐊᕕᒃᑐᖅᓯᒪᔪᑦ ᐊᒥᓱᓂᒃ ᐊᕕᒃᑐᖅᓯᒪᔪᓂᑦ 
ᐊᓪᓕᐅᓂᖅᓴᖃᐅᖅᑐᑦ ᐃᓕᔭᐅᓯᒪᕝᕕᐅᔪᓐᓇᖅᑐᑦ. ᓲᕐᓗ ᐊᕕᒃᑐᖅᓯᒪᔪᑦ ᐃᒪᐃᑦᑑᔪᑦ: ᐃᖏᕐᕋᔪᓕᕆᓂᖅ, ᐃᒡᓗᓕᐅᕐᓂᖅ, 
ᑭᒃᑯᑐᐃᓐᓇᓂᒃ ᐊᐅᓚᑦᑎᕝᕕᖃᖅᐸᖕᓂᕐᒥᒃ ᓴᐳᔾᔨᓯᒪᓂᕐᒥᒡᓗ, ᐊᓯᖏᓪᓗ. 
 
ᐊᕕᒃᑐᖅᓯᒪᔪᓂᑦ ᐊᓪᓕᐅᓂᖅᓴᑦ 
ᐊᕕᒃᑐᖅᓯᒪᔪᓂᑦ ᐊᓪᓕᐅᓂᖅᓴᑦ ᐊᕕᒃᑐᖅᓯᒪᔫᔪᑦ ᓇᓗᓇᐃᔭᐃᔪᑦ ᐱᔨᑦᑎᕋᕐᓂᕐᓂᒃ ᐅᕝᕙᓘᓐᓃᑦ ᐱᓕᕆᐊᖏᓐᓂᒃ ᓇᖕᒥᓂᕆᔭᐅᔫᑉ. 
ᐃᖅᑲᓇᐃᔭᕐᕕᒃ ᐃᓕᔭᐅᓯᒪᑐᐃᓐᓇᕆᐊᓕᒃ ᐊᒥᓱᒐᓚᖕᓄᑦ ᐊᕕᒃᑐᖅᓯᒪᔪᓂᑦ ᐊᓪᓕᐅᓂᖅᓴᓄᑦ ᒪᓕᒡᓗᒋᑦ ᖃᓄᐃᑦᑐᓂᒃ 
ᐱᔨᑦᑎᕋᐅᑎᖃᕐᒪᖔᑕ. ᐊᔾᔨᐅᔪᖅ ᐊᕕᒃᑐᖅᓯᒪᔪᓂᑦ ᐊᓪᓕᐅᓂᖅᓴᑦ ᐃᒪᐃᑦᑑᕗᑦ: ᐃᖏᕐᕋᔪᓕᕆᓂᖅ – ᓄᓇᒃᑯᑦ ᐃᖏᕐᕋᔪᓕᕆᓂᖅ, 
ᐃᒡᓗᓕᐅᕐᓂᖅ – ᑭᓱᑐᐃᓐᓇᓂᒃ ᐃᒡᓗᓕᐅᕐᓂᖅ, ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ ᐊᐅᓚᑦᑎᓂᖅ ᓴᐳᔾᔨᓂᕐᓗ – ᓄᓇᑦᓯᐊᑉ ᒐᕙᒪᖓ 
ᐊᒻᒪ ᓄᓇᕗᑦ ᒐᕙᒪᒃᑯᖏᑦ ᐊᒻᒪ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᕙᒃᑐᑦ 
 
ᒪᓕᒃᑕᐅᔭᕆᐊᓖᑦ ᑐᕌᒐᕆᔭᐅᔪᑦ ᐊᑮᑦ 
2022-ᒥᑦ, ᑕᐃᒪᐃᒐᔪᖕᓂᐅᓚᐅᖅᑐᑦ ᒪᓕᒃᑕᐅᔭᕆᐊᓕᖕᓄᑦ ᖃᐅᔨᓴᖅᑕᐅᓂᕐᒧᑦ ᐊᑭᐅᒐᔪᓚᐅᖅᑐᑦ $2.40 ᐊᑐᓂ $100-ᒧᑦ 
ᖃᐅᔨᓴᖅᑕᐅᔪᒃᓴᓄᑦ ᐃᖅᑲᓇᐃᔭᖅᑎᓄᑦ ᑮᓇᐅᔾᔭᒃᓴᐅᑎᓄᑦ ᐊᑭᓕᐅᑕᐅᕙᒃᑐᑦ. ᐊᑐᖅᑕᐅᓪᓗᐊᑕᓲᑦ ᐊᑐᐃᓐᓇᐅᑎᑦᑎᓂᕐᒧᑦ 
ᖃᐅᔨᓴᕐᓂᕐᒧᑦ ᐊᑭᖓ ᐊᑭᐅᕗᖅ ᐃᖅᑲᓇᐃᔭᖅᑎᖁᑎᓕᑦ ᐊᑭᓖᓇᔭᕐᓂᖏᓐᓂ ᐊᑕᐅᓯᑐᐊᒥᒃ ᐊᑭᖃᕈᓂ ᑕᒪᒃᑭᓄᑦ 
ᐃᖅᑲᓇᐃᔭᖅᑎᖁᑎᓕᖕᓄᑦ, ᐊᒻᒪᓗ ᐊᑭᐅᓪᓗᓂ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᐊᑐᖅᐸᒃᑕᖓᓐᓂ ᐱᒋᐊᕈᑕᐅᓪᓗᓂ ᐋᖅᑭᒃᓱᐃᑎᓪᓗᒋᑦ ᐃᓄᑐᐃᓐᓇᕐᓄᑦ ᐊᕕᒃᑐᖅᓯᒪᒃᑲᓐᓂᖅᑐᓂ ᐊᑭᐅᔪᓂᑦ. ᐊᑐᓂ 
ᐃᖅᑲᓇᐃᔭᕐᕕᒃ ᐊᑭᓖᖃᑦᑕᖅᑐᑦ ᐋᖅᑭᒃᓯᒪᕙᒌᖅᑐᒥᒃ ᐊᑭᒥᒃ ᑐᙵᕕᒋᓪᓗᒋᑦ ᐊᕕᒃᑐᖅᓯᒪᔪᑦ ᐊᓪᓕᒃᑲᓐᓃᑦ (ᓇᓕᐊᖕᓂᒃ 
ᐊᕕᒃᑐᖅᓯᒪᔪᑦ ᐊᑭᖏᓐᓂᒃ ᓴᓇᕝᕕᖏᓐᓄᑦ) ᐊᒻᒪᓗ ᐊᖏᓂᖓ ᐃᖅᑲᓇᐃᔭᖅᑎᓄᑦ ᑮᓇᐅᔾᔭᒃᓴᐅᑎᓄᑦ ᐊᑭᓕᐅᑕᐅᕙᒃᑐᑦ. 
 



STAKEHOLDER ENGAGEMENT ON 
PARTNERSHIP FUNDING FOR SAFETY TRAINING ᑮᓇᐅᔭᖃᖅᑎᑦᑎᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᒐᒃᓴᓄᑦ

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ

ᓇᖕᒥᓂᖃᖃᑕᐅᔪᓂᒃ ᐃᓚᐅᑎᑦᑎᓂᕐᒧᑦ ᐱᓕᕆᖃᑎᒌᓄᑦ 




